
МИНТА£А ЧАРМ 
САНОАТ ХАБИ

¯ºшилган ¿иймат занжири со³ани 
ушбу ма¿омга олиб чи¿мо¿да

Мамлакатимизда янги Ўзбекистонни барпо этиш, Учинчи 
Ренессанс пойдеворини яратиш йўлида олиб борилаётган 
ислоҳотлар самараси ўлароқ, бугун барча соҳа ва тармоқларда 
жадал янгиланиш, тараққиётнинг янги босқичига ўтиш 
жараёни кечмоқда. Мана шу қизғин, таъбир жоиз бўлса, 
тарихий жараённинг бевосита иштирокчи ёки кузатувчиси 
сифатида кўпчилигимизда “Энг катта ўзгариш қайси 
соҳада кузатиляпти?” деган савол пайдо бўлиши табиий, 
албатта. Ва бу саволга аксариятимиз халқ билан самарали 
мулоқот тизими, уй-жой қурилиши, энергетика таъминоти, 
тадбиркорлик муҳити, сўз эркинлиги, давлат хизматлари 
кўрсатиш каби қатор йўналишларни мисол сифатида 
келтирамиз. Чунки булар ҳар биримизнинг кундалик 
турмушимизга бевосита таъсир қилувчи соҳа ва тармоқлар 
бўлиб, улардаги ўзгаришлар самарасини ўз танамизда ҳис 
қиляпмиз.

Янгича ёндашувлар

ЭРКИН БОЗОР 
И¯ТИСОДИЁТИГА ªТИШ

пахта етиштирувчиларга 
¿улайликлар яратмо¿да

Бозор иқтисодиёти ҳам таклиф, ҳам талабга мос 
маҳсулот ишлаб чиқариш, ўзаро савдода барча томонлар 
манфаатдорлигини кўзлашни назарда тутади. Сўнгги йилларда 
ҳар соҳада бозор муносабатларини шакллантириш борасида 
ташланаётган катта қадамларни мамлакатимизда амалга 
оширилаётган энг муҳим ислоҳотлардан, дейиш мумкин. 
Бу, айниқса, қишлоқ хўжалигида самара бермоқда. Биргина 
буғдой ва пахтани эркин савдога чиқариш ва мустақил нарх 
белгилашнинг жорий этилиши тизимда чин маънода инқилоб 
ясаганига гувоҳ бўляпмиз.

Бу, асосан, юртимиз пахта-тўқима-
чилик саноатида яққол кўзга ташлан-
моқда. Айнан мана шу тармоқда узоқ 
йиллар давомида нарх белгилаш 
фақат давлат ихтиёрида бўлиб келган, 
фермер эса хомашёни етиштириб бер-
ган, холос. Ҳозир эса деҳқон ёки фер-
мер ўзи етиштирган маҳсулотга ўзи эр-
кин нарх белгилаш, бозор шароитидан 
келиб чиқиб, харидор топиш ва маҳ-
сулотини сотиш имкониятига эга бўл-
ди. Шунга мос равишда соҳада фао-
лият олиб бораётган корхоналарнинг 

 инвестиция ва экспорт фаолияти ҳар 
томонлама қўллаб-қувватланмоқда. 
Натижада ушбу йўналишда ривож-
ланиш кўрсаткичлари йилдан-йилга 
ошиб, аграр соҳанинг энг муҳим тар-
моқларидан бирига айланди. Бугун 
юртимизда ишлаб чиқарилаётган пах-
та толаси тўлиқ ва ип-калаванинг 45 
фоизи қайта ишланаётгани, соҳанинг 
йиллик экспорт салоҳияти 3,2 милли-
ард доллардан ошгани бунинг яққол 
исботи.

Биз ва дунё

ПРезидент ШаВкат МиРзиёеВнинг таклифига Биноан 
ҚатаР даВлати аМиРи Шайх таМиМ Бин ҲаМад 

ол Соний 19 декаБРь кУни аМалий таШРиф Билан 
ЎзБекиСтонга келади.

ªЗБЕКИСТОН — ¯АТАР: 
КªП ¯ИРРАЛИ ²АМКОРЛИКНИ БАР¯АРОР 

РИВОЖЛАНТИРИШ САРИ НАВБАТДАГИ ¯АДАМ

 Қатар амири коррупцияга қарши кураш соҳасида юксак 
халқаро мукофотни топшириш маросимида иштирок этади. 
Қайд этиш жоизки, ушбу тадбир МдҲ мамлакатлари ҳудудида 
биринчи марта ўтказилмоқда.

¯АТАР АМИРИ 
АМАЛИЙ ТАШРИФ БИЛАН 
ªЗБЕКИСТОНДА БªЛАДИ

Қатар Амири ташаббуси билан 
 таъсис этилган мукофот билан 2016 
йилдан буён ҳар йили глобал миқёсда 
коррупцияга қарши курашга қўшган 
ҳиссасининг эътирофи сифатида та-
ниқли жамоат арбоблари, экспертлар 
ва журналистлар тақдирлаб келин-
моқда.

Ташриф доирасида олий дара-
жадаги музокаралар ҳам бўлиб 
ўтади.

Ўзбекистон Республикаси Президенти Шавкат Мирзиёевнинг 
таклифига биноан Қатар давлати амири шайх тамим бин Ҳамад 
ол Соний 19 декабрь куни коррупцияга қарши курашиш соҳасида 

юксак халқаро мукофотни тантанали топшириш маросимида иштирок 
этиш учун амалий ташриф билан тошкент шаҳрида бўлади.

Ўзбекистон Президентининг жорий 
йил 1-2 октябрь кунларидаги Қатарга 
давлат ташрифи давомида, энг авва-
ло, сиёсат, савдо-иқтисодиёт, инвес-
тиция ва маданий-гуманитар соҳа-
ларда эришилган келишувларнинг 
амалга оширилиши кўриб чиқилади. 
Халқаро ва минтақавий кун тартиби-
даги  масалалар юзасидан ҳам фикр 
алмашилади.

ЎзА

ИШЛАБ ЧИ¯АРИШ ВА ХИЗМАТЛАР СО²АСИНИ ЯНАДА 
РИВОЖЛАНТИРИШ ВАЗИФАЛАРИ БЕЛГИЛАБ БЕРИЛДИ

2030ªЗБЕКИСТОН
   СТРАТЕГИЯСИ

ГЕОЛОГИЯ-¯ИДИРУВ ИШЛАРИ 
БªЙИЧА АХБОРОТ БЕРИЛДИ

давлатимиз раҳбари шу йил 22 ноябрь куни “Ўзбекнефтгаз” 
акциядорлик жамиятида бўлганида истиқболли геология 

майдонларини ўзлаштириш бўйича вазифалар қўйган эди.

МиллатиМиз фидойилаРининг 
гУМаниСтик ҚаРаШлаРига таяниШиМиз, 

УлаРнинг МеРоСидан МаънаВий 
кУЧ-ҚУВВат олиШиМиз ҲаҚида

ЖАДИДЧИЛИКНИ 
НЕГА ВА £АНДАЙ 

¤РГАНИШИМИЗ КЕРАК?

ТараққиёТ йўли

яқин тарихимизнинг энг эътиборли ҳодисаларидан бири, 
шубҳасиз, жадидчиликдир. Президентимиз нутқларида бу 
ҳаракатнинг замонамиз учун нечоғлиқ муҳимлигига урғу бериб 
келади. Бу бежиз эмас. яқинда пойтахтимизда жадидчиликка 
бағишлаб ўтказилган нуфузли халқаро конференция 
иштирокчиларига йўллаган табригида ҳам давлатимиз раҳбари 
жадидчилик ҳаракатининг туркистон тарихида тутган ўрни 
ҳамда бугунги кун учун аҳамиятига алоҳида диққат қаратди. 

Жадидчилик қай даражада ўрга-
нилди ва бугунги кунда мутахассислар 
олдида ечимини кутаётган яна қан-
дай долзарб муаммолар бор? Маъри-
фатпарвар жадидлар адабий-илмий 
меросини қайси мавзулар кесимида 
ва қай мезонлар асосида тадқиқ қи-
лиш зарур? Улар асарларидаги қайси 

 ғоялардан бугунги авлод тарбиясида 
фойдаланиш керак? Бу каби савол-
лар жадидчилик ва жадид адабиётини 
тизимли ва режали асосда ўрганиш 
истиқболларини белгилаш учун ҳам 
муҳимдир.

Президент Шавкат Мирзиёев раислигида 18 декабрь куни ҳудудларда ишлаб чиқаришни 
янада кенгайтириш ва хизматларни ривожлантириш масалалари муҳокамаси юзасидан 

видеоселектор йиғилиши ўтказилди.
Жаҳонда рўй бераётган воқеалар оқи-

батида мамлакатимиз иқтисодиёти учун 
зарур бўлган хомашё ва маҳсулотлар 
нархи, уларни етказиб бериш харажат-
лари ошмоқда. Шунинг учун, энг авва-
ло, ўзимиздаги хомашёни чуқур қайта 
ишлаб, рақобатбардош маҳсулотларни 
кўпайтириш керак.

Йиғилишда бу борадаги тизимни та-
комиллаштириш чоралари белгиланди. 
Унга кўра, энди ҳудудларда ишлаб чиқа-
риш, саноат зоналари ва экспорт билан 
Савдо-саноат палатаси шуғулланади. 
Инвестициялар, саноат ва савдо вазир-
лигининг вилоят бошқармалари ва туман 
бўлимлари тугатилади. Экспорт агент-
лиги ва жамғармаси, “Ўзбекэкспертиза” 
ташкилоти ҳам Савдо-саноат палатаси 
тизимига ўтади.

— Лойиҳа ва экспорт қилиш тизи-
мини давлатдан тадбиркорларнинг ўзи 
бош қарадиган ташкилотга олиб беряп-
миз. Бу тадбиркорларни эшитиш, талаб 
ва истак ларини амалга ошириш учун  
керак, — деди Шавкат Мирзиёев.

Давлатимиз раҳбари ишлаб чиқариш 
ва экспортни кўпайтириш бўйича янги 
имкониятларни кўрсатиб ўтди.

Бугунги кунда тўқимачилик саноатида 
қўлланиладиган айрим мато ва синтетик 
ип-калава четдан олиб келинмоқда. Шу 
боис, маҳаллийлаштириш ва экспортни 
оширишга қаратилган кўплаб лойиҳалар 
бошланган.

Масалан, Юқори Чирчиқ туманида 
газлама ишлаб чиқариш ва бўёқхона-
лар ташкил қилиш бўйича 350 миллион 
долларлик, Нукус шаҳрида сунъий тола, 
газлама-мато ва бўёқхона йўналишида 
60 миллион долларлик лойиҳалар ре-
жалаштирилган. Андижон ва Самарқанд 
шаҳарларида сунъий толадан парда ва 
мебель матолари ишлаб чиқариш йўлга 
қўйилади. Пахтаобод туманида тўқима-
чилик саноат зонаси ташкил қилина-
ди. Қорақалпоғистон ва 6 та вилоятда   
сунъий толадан ип-калава тайёрлайди-
ган 15 та лойиҳа ишга туширилади.

Умуман, келгуси йилда тўқимачилик-
да яна 700 миллион доллар қўшилган 
қиймат яратиш мумкинлиги қайд этилди. 
Шу боис, бу тармоқ корхоналарини қўл-
лаб-қувватлаш бўйича янги тартиб жо-
рий қилинади. Бунинг учун юқори қиймат 
яратадиган янги лойиҳаларга 200 милли-
он доллар ресурс сифатида ажратилади. 
Матони бўяш корхоналарига сув тоза-
лаш иншоотлари харажатлари давлат 
ҳисобидан қоплаб берилади. Санитария 
бўйича халқаро стандартларни жорий 
қилган тўқимачилик корхоналарига 100 
миллион сўмгача субсидия ажратилади.

Маҳсулотларнинг сифатини таъмин-
лаш мақсадида хориждан дизайнер, 

маркетолог ва конструкторлар жалб 
этиш кераклиги айтилди.

Маълумки, жаҳонга чиқиш учун энг 
муҳим жиҳатлардан бири — бренд.  
“Ўзбекистонда ишлаб чиқарилган” деган 
ёрлиқли маҳсулотларимиз брендга ай-
ланмагани сабабли ташқи бозорда арзон 
сотиляпти.

Шу боис, Президент мамлакатимиз 
маҳсулотларининг фақат сотилиши 
эмас, балки ташқи бозорларда бренд си-
фатида танилиши учун ҳам кўмаклашиш 
зарурлигини таъкидлади.

Савдо-саноат палатасига мато, ки-
йим, гилам, пойабзал, чарм, озиқ-овқат, 
уй буюмлари ва қурилиш материалла-
ри ишлаб чиқарувчи маҳаллий корхо-
наларни брендлар талабларига тўлиқ 
мослаштириб, буюртмаларни жойлашти-
рувчи “сорсинг” компаниялари билан 
боғлаш вазифаси қўйилди.

Маҳаллий корхоналаримизнинг 
халқаро кўргазмаларда иштирокини 
кўпайтириш, Европа ва Осиё шаҳарла-
рида савдо уйларини очиш бўйича кўр-
сатмалар берилди.

Шунингдек, машҳур номдаги маҳсу-
лотларни юртимизда ишлаб чиқариш 
ҳам мумкин. Мисол учун, келгуси йил 
Чирчиқда Германия технологияси асо-
сида йилига 2,5 миллион дона алюмин 
қадоқлаш корхонаси ишга тушади. Бу на-
фақат салқин ичимликлар, балки косме-
тика, маиший кимё, озиқ-овқат йўнали-
шидаги корхоналар учун ҳам қулайлик. 
Бундай имкониятлардан фойдаланиб, 
нуфузли брендларни Ўзбекистонга олиб 
келиш зарурлиги айтилди.

Қайд этилганидек, бунинг учун янгича 
ёндашувлар жорий қилинади:

— брендлар остида ишлаб чиқариш-
ни бошлаётган корхоналарга халқаро 
стандартларни жорий қилиш, экология 
ва сертификатлаш харажатлари қоплаб 
берилади;

— маҳаллийлаштиришни камида 60 
фоизга етказиш шарти билан улар учун 
зарур барча хомашёлар божхона тўлов-
ларидан озод қилинади;

— камида 30 фоиз маҳсулотини бренд 
остида ишлаб чиқарадиган тадбиркор-
ларга хорижий инвестиция иштироки-
даги корхоналар учун назарда тутилган 
имтиёз ва енгилликлар берилади;

— йирик брендлардан жалб қилинган 
технолог, дизайнер, маркетолог каби му-
тахассислардан Ўзбекистонда ишлаган-
лик учун тўловлар ундирилмайди.

Юртимизда кимё саноати учун ҳам 
кўп хомашё мавжуд. Ҳозирги кунда жами 
3 миллиард долларлик лойиҳалар шакл-
лантирилган.

Электротехника саноатида 2 милли-
ард долларлик лойиҳалар учун имконият 

ҳам, катта бозор ҳам бор. Масалан, юр-
тимизда қурилаётган 27 гигаватт қувват-
ли қуёш ва шамол станциялари учун 500 
миллион долларлик кабелга эҳтиёж бор. 
Худди шундай, маиший техника, транс-
форматор каби ускуналарга ҳам талаб 
юқори.

Келгуси йилда Оҳангарон саноат зо-
насида ишга тушириладиган 120 милли-
он долларлик 5 та лойиҳа ҳамда Бухоро 
шаҳрида ташкил этиладиган 120 миллион 
долларлик технопарк бу маҳсулотларни 
маҳаллийлаштиришга йўналтирилган.

Мазкур тармоқларда ҳам ишлаб чиқа-
ришни кўпайтириш бўйича топшириқлар 
берилди.

Давлатимиз раҳбари Қорақалпоғис-
тон туманлари ва Нукус шаҳрида саноат-
ни ривожлантириш масаласига алоҳида 
эътибор қаратди. Бу ҳудудда ишлаб 
чиқаришни кенгайтиришга паст фоизда 
кредит бериш учун 100 миллион доллар 
ажратилган. 23 та истиқболли лойиҳа 
шакллантирилиб, вилоятлар ва тижорат 
банклари бириктирилган. Мутасаддилар 
ушбу лойиҳаларнинг ижроси юзасидан 
ахборот берди.

Йиғилишда хизмат кўрсатиш ва ту-
ризм имкониятларини янада кенгайти-
риш масалалари ҳам муҳокама қилинди.

Жорий йилнинг 11 ойида 421 трил-
лион сўмлик хизматлар кўрсатилган. Бу 
ўтган йилга нисбатан 13,6 фоиз кўп. Йил 
якуни билан иқтисодиётда хизматлар 
улуши 43 фоиздан ошиши кутилмоқда. 
Лекин бу кўрсаткичлар етарли эмас. Мо-
лия, транспорт, туризм, таълим, тиббиёт 
ва ахборот технологиялари соҳаларида 
ҳали имкониятлар кўп.

Яқинда Бизнесни ривожлантириш 
банки ҳамда Тадбиркорликни ривожлан-
тириш компанияси ташкил қилинди. 2024 
йил 1 январдан базавий банк хизматла-
рини кўрсатувчи микромолия банклари 
ишга тушади. Шуларга асосан, келгуси 
йилда молиявий хизматлар ҳажми 30 
фоиз ошиши кутилмоқда.

Халқаро капитал бозорларида 500 
миллион долларлик “евробонд” жой-
лаштириш бўйича иш олиб борилмоқда.

“Оилавий тадбиркорлик” дастури до-
ирасида ўз кичик бизнесини очган ва 
ижобий кредит тарихига эга аҳолига 50 
миллион сўмгача, тадбиркорлик фаоли-
ятини кенгайтириш истагидаги аҳолига 
100 миллион сўмгача гаровсиз кредит-
лар бериш йўлга қўйилади. Шунингдек, 
ўзини ўзи банд қилганларга бизнесга би-
ринчи қадам учун кредит бериш таклифи 
маъқулланди.

Юртимизда жами хизматларнинг тўрт-
дан бир қисми транспорт соҳасига тўғри 
келади. Бу йил 1 минг 500 га яқин авто-
бус, 25 та янги самолёт олиб келинди. 

Хусусий авиакомпаниялар иш бошлади, 
17 та йўналиш очилди.

Бу ишларни давом эттириб, вилоят-
лар ва қўшни давлатларга автобус йўна-
лишларини, мамлакатимиз шаҳарлари 
ўртасида авиақатновларни кўпайтириш 
бўйича кўрсатмалар берилди.

Темир йўл соҳасида ҳам тарифлар 
қайта кўриб чиқилди, кераксиз имтиёз-
лар бекор қилинди. 6 та тезюрар ва 30 та 
электр поезд олиб келинмоқда. Бу кел-
гуси йилда 20 фоиз ўсишни таъминлаш 
имконини беради.

Юртимизда хусусий таълим ва тибби-
ёт хизматлари тез ўсиб бормоқда. Бунга 
қўшимча имконият яратиш учун бўш ер-
ларни шу ихтисослик бўйича аукционга 
чиқариш мумкинлиги айтилди.

Бугунги кунда IT хизматларининг ялпи 
ички маҳсулотимиздаги улуши 3-3,5 фо-
изга тенг. Келгуси йилда камида 30 фоиз 
ўсишни таъминлаб, бу тармоқда хизмат-
лар ҳажмини 41 триллион сўмга етка-
зиш, экспортни 2 карра ошириш муҳим-
лиги таъкидланди.

Мамлакатимизда туризм салоҳияти 
катта. Буни самарали ишга солиш учун 
меҳмонхона ва меҳмон уйларини кўпай-
тириш лозимлиги таъкидланди.

Тарихий ва хушманзара туризм мас-
канларининг мастер режаси тайёрла-
ниши, уларнинг инфратузилмасига қў-
шимча маблағ ажратилиши белгиланди. 
Уларга олиб борувчи кўчаларни таъмир-
лаш билан бирга, йўл бўйларида савдо 
ва сервис шохобчаларини жойлаштириш 
вазифаси қўйилди.

Хорижда туристлар учун заргарлик 
буюмлари савдоси ҳам кенг йўлга қўйил-
ган. Мамлакатимизда бунинг учун етар-
ли шароит бўлса-да, бундай буюмлар 
кам ишлаб чиқарилади. Шу боис, кел-
гуси йилда ҳар бир ҳудудда замонавий 
заргарлик мажмуаларини ташкил қилиш 
бўйича кўрсатма берилди.

Шунингдек, мамлакатимизда халқаро 
“Ўзбекистон ипак матолари” мода ҳаф-
талигини ташкил қилиш таклифи билди-
рилди.

Бозорларимизнинг туристлар учун 
қулайлигини ошириш лозимлиги қайд 
этилди. Уларни сайёҳлар кунлаб вақти-
ни ўтказиши мумкин бўлган мажмуа-
ларга, маданиятимизни акс эттирадиган 
“ташриф қоғози”га айлантириш муҳимли-
ги таъкидланди.

Бу чора-тадбирлар натижасида хиз-
матлар ва туризм соҳасида 2 миллион-
дан ортиқ аҳоли бандлигини таъминлаш 
мумкинлиги қайд этилди.

Йиғилишда тармоқ ва ҳудудлар раҳ-
барларининг ҳисоботлари, тадбиркор-
ларнинг таклифлари эшитилди.

ЎзА

18 декабрда бўлиб ўтган йиғилишда 
соҳа мутасаддилари ушбу вазифалар 
ижроси, 2024 йилга мўлжалланган гео-
логия-қидирув ва ишлаб чиқариш дас-
тури бўйича ахборот берди.

Қайд этилганидек, бу ишлар икки 
йўналишда — ҳам мавжуд конларда 
газ қазиб олиш ҳажмини сақлаб қолиш, 
ҳам янги захираларни аниқлаш бўйича 
олиб борилмоқда. Охирги йилларда 
геология-қидирув ишлари 2-3 кило-
метрдан 4-5 километр чуқурликкача ту-
ширилди. Бунинг натижасида янги газ 
захиралари аниқланди, қўшимча 4,4 
миллиард куб метр газ қазиб олинди.

Шунингдек, халқаро консалтинг 
компанияси жалб қилиниб, кўплаб ис-
тиқболли қудуқларни ишга тушириш 
имкони топилди.

Буни давом эттириб, келгуси йилда 
3,5 минг квадрат километр майдон-
да сейсмик ишлар олиб бориш ҳамда 
янги қидирув қудуқлари қуриш режа-
лаштирилган.

Йиғилишда бунинг учун хорижий ин-
вестициялар жалб этиш, тармоқ корхо-
наларини айланма маблағ билан таъ-
минлаш масаласи кўриб чиқилди.

Илғор технологияларни олиб ке-
либ, 6-7 километр чуқурликда геологик 
бурғилашга ўтиш масалалари муҳока-
ма қилинди.

Энергия манбаларини изчил етка-
зиб бериш, шу билан бирга, ҳудудлар 
ва йирик корхоналар кесимида тўлов 
интизомини таъминлаш муҳимлиги 
таъкидланди.

ЎзА

Янгича ёндашувлар

Биз ва дунё

Аммо бу натижалардан қувониб, ҳа-
ракатни сусайтириб қўйиш ярамайди. 
Чунки глобал иқлим ўзгаришлари са-
баб дунёда озиқ-овқат хавфсизлигини 
таъминлаш масаласи тобора мурак-
каблашиб бормоқда. Бунга жавобан 
ҳар бир давлат ўз қишлоқ хўжалигини 
янада ривожлантиришга интиляпти. 
Юртимизда бу борадаги имкониятлар 
кенг бўлса-да, улардан унумли фой-
даланиш учун янги чора-тадбирлар 
ишлаб чиқишда давом этишимиз ло-
зим. Мамлакатимизда асосий вази-
фалар қаторида айни шу жиҳатларга 
эътибор қаратилаётгани, аграр соҳа 
имкониятларини оширишга катта куч 
сарфланаётгани боиси ҳам шунда. 

Президентимизнинг жорий йил 12 
декабрдаги “Қишлоқ хўжалигида эркин 
бозор муносабатларини янада ривож-
лантиришнинг қўшимча чора-тад-
бирлари тўғрисида”ги фармони ҳам 
тизимда олиб борилаётган ислоҳот-
ларнинг мантиқий давоми бўлди. Унда 
кўзда тутилган вазифалар қишлоқ хў-
жалигида эркин бозор муносабатла-
рини янада ривожлантириш, пахта хо - 
м ашёсини етиштирувчи хўжаликлар ва 

кластерлар ўртасидаги муносабатлар-
ни янги босқичга олиб чиқишга хизмат 
қилиши билан аҳамиятлидир.

Танлов ихтиёрий
Мазкур фармон, аввало, пахта 

хомашёсини етиштирувчи хўжалик-
ларнинг маҳсулотни сотишда эркин-
лигини кафолатламоқда. Яъни энди-
ликда пахта хомашёсини етиштирувчи 
ва кластерлар ўртасидаги хомашё ет-
казиб бериш бўйича фьючерс шартно-
малари биржада ҳар бир ҳудуд бўйича 
алоҳида ўтказиладиган савдолар нати-
жаларига кўра эркин тузилади. Бунда, 
асосан, тупроқ ҳосилдорлиги норма-
тивлари ҳисобга олинади.

Гап шундаки, пахта-тўқимачилик 
кластерлари ва фермер хўжаликлари 
ҳамкорлиги бу йўналишдаги ишлар 
аввалида, айниқса, муваффақиятли 
ҳаракатлардан бири бўлган. Амалда-
ги тартибга кўра, фермер хўжалиги 
етиштирган пахта хомашёсини кластер 
маълум нарх эвазига сотиб олади ва 
тўлиқ қайта ишлаб, тайёр маҳсулотга 
айлантиради. Шу боис, тўқимачилик 
маҳсулотларини ишлаб чиқариш ва 
экспорт қилишда кластерлар катта 
ўрин тутмоқда. Қолаверса, улар ҳу-
дудларда тадбиркорликни қўллаб-қув-
ватлашда ҳам фаол иштирок этяпти. 
Касаначиларни бирлаштириб, ҳунар-
мандчиликда кооперацияни янада ри-
вожлантирмоқда.

Аммо иш бор жойда камчилик бўла-
ди. Ҳудудларда аҳоли билан мулоқот 
давомида бу борадаги айрим норози-
ликлар учраб турарди. Хусусан, клас-
тер ва фермер хўжалиги ўртасида 
мажбурий шартнома мавжудлиги, бел-
гиланган мажбуриятлар бажарилмас-
лиги ёки молиявий муаммолар бўйича 
мурожаатлар кўпайган эди. Юқоридаги 
фармон билан белгиланган янги тар-
тиб эса ана шу муаммоларнинг аниқ 
ечимини кўрсатиб бермоқда. Белги-
ланганидек, эндиликда икки томон 
ўртасидаги фьючерс шартномалари 
биржа савдолари орқали келишилган 
талаблар асосида тузилади.

Шунингдек, ҳужжат билан ортиқ-
ча, жумладан, ўз маблағи ва тижорат 
кредити ҳисобига етиштирилган пах-

та хомашёси етиштирувчилар томо-
нидан биржа орқали тадбиркорлик 
субъектларига сотилиши мумкин. Бу 
эса уларнинг манфаатдорлиги ва да-
ромади ошиши, пахта етиштиришда 
замонавий усулларни кенг қўллаш ва 
агротехник тадбирларни олиб бориш, 
ерларнинг сифатини яхшилашга хиз-
мат қилади.

Муҳим жиҳати, фармон билан кўп-
лаб фермер ва деҳқон хўжаликла-
рини қийнаб келаётган маблағ ма-
саласига ҳам ечим берилди. Яъни 
фьючерс шартномаси тузган етишти-
рувчи ва уруғчилик субъектларига 
ҳар йили 1 октябрдан бошлаб пахта 
хомашёси етиштириш учун хомашё 
қийматининг 60 фоизигача, йиллик 10 
фоизда 14 ойга кредит ажратилиши 
белгиланмоқда. Аҳамиятлиси, ажрати-
лаётган кредит маблағи 12 ойлик имти-
ёзли давр билан берилади. Маҳсулот 
етиштирувчилар мазкур маблағ ҳисо-
бидан агротехник тадбирлар доираси-
даги товарлар, жумладан, моддий ре-
сурслар етказиб берувчилар ва хизмат 
кўрсатувчиларни ихтиёрий равишда 
танлаши мумкин. Бу эса рақобат муҳи-
ти юзага келиши ва сифат жиҳатдан 
яхшиланишига хизмат қилади.

Кластер ташкил этишнинг 
янги тартиби қандай?
Пахта толаси дунё тўқимачилик са-

ноати учун табиий толанинг энг улкан 
ва қайта тикланувчи манбаи ҳисобла-
нади. Нафислиги ва ҳаво ўтказувчан-
лиги каби хусусиятлари, шунингдек, 
экологик соф маҳсулот экани билан 
сунъий толаларга қараганда бир қан-
ча афзалликларга эга. Шу сабабли 
дунёда пахта толасига талаб асло ка-
маймайди.

“Оқ олтин” етиштириш аввалдан 
Ўзбекистон иқтисодиётининг муҳим 
қисми бўлиб келган. Ҳозир ҳам шундай. 
Аммо энди юртимиз пахта хом ашёсини 
экспорт қилувчи давлат эмас, балки 
уни тўлиқ қайта ишлаб, тайёр маҳсу-
лот ишлаб чиқариб, хориж бозорига 
бир неча баробар қимматга сотаётган 
мамлакатлар қаторига қўшилди. Бунда 
пахта-тўқимачилик  кластерларининг 
ўрни алоҳида аҳамиятга эга. Маҳсулот 

етиштиришдан то қайта ишлашгача 
бўлган занжирни ўзида бирлаштиради-
ган бу тизим тармоқнинг асосий кучига 
айланган. 

Аммо замон тезкор, ҳамма нарса 
ўзгариб боряпти. Барча соҳаларда ри-
вожланишнинг асоси янгиланишлар, 
илғор ёндашувларга боғлиқ бўлиб қол-
моқда. Бу пахта-тўқимачилик кластер-
ларини ташкил этиш тартибини ҳам 
янгилаш заруратини юзага келтиради. 
Шу боис, фармон билан бу борада ай-
рим талаблар ва янгиланган тартиб жо-
рий этилмоқда. Хусусан, 2024 йилдан 
бошлаб кластерлар фаолияти қишлоқ 
хўжалиги вазири билан келишилган 
ҳолда Қорақалпоғистон Респуб ликаси 
Вазирлар Кенгаши Раиси ва вилоят 
ҳокимларининг қарори билан ташкил 
этилади.

Кластер ташкил этиш учун эса та-
лабгорлар тўқимачилик маҳсулотлари, 
яъни ип-калава, трикотаж мато, газла-
ма, тайёр тикув-трикотаж маҳсулот-
лари ишлаб чиқариш қувватларининг 
камида иккита босқичини йўлга қў-
йиши лозим. Бундан ташқари, рўйхат-
дан ўтган ва фаолият юритаётган 
кластерларнинг тугатилиш босқичида 
эмаслиги, тўловга қобилиятсизлик 
тўғрисида иш қўзғатилмаган ва “ёмон” 
кредит  тарихига эга бўлмаган ҳамда 

солиқлардан қарздорлиги йўқ бўлиши 
шарт. Муҳими, кластер фаолиятини 
ташкил этиш истагида бўлган талаб-
горлар очиқ ва шаффоф онлайн тан-
лов асосида танлаб олинади.

Фармон билан кластерлар ва бошқа 
тўқимачилик корхоналари томонидан 
пахта хомашёси тўлиқ электрон таро-
зи орқали қабул қилиниши борасидаги 
талаб ҳам яратилаётган қулайликлар-
дан бири. Чунки ҳудудларда аксари-
ят фермер хўжаликлари раҳбарлари 
пахта қабул қилиш масканлари мод-
дий-техник базаси эскиргани, ҳалигача 
эски усулда пахта қабул қилиниши ва 
бу уларга бир қанча ноқулайликлар 
келтираётгани ҳақида мурожаатлар қи-
ларди. Ҳақиқатан, эскирган техникалар 
иш жараёнида ортиқча вақт сарфлаш-
га мажбур қилиш баробарида аниқлик-
ни таъминлаб бера олмаслиги ҳам бор 
гап.

Эскирган техникалар кўпинча 
исроф гарчиликни ҳам юзага келти-
ради. Шу боис, пахта хомашёси уни 
йиғиш, ташиш, қуритиш, сақлаш ва 
бирламчи қайта ишлашга қўйиладиган 
ёнғин хавфсизлиги талабларига жавоб 
берадиган ҳамда электрон тарози ва 
техник жиҳатдан малакалилиги маъ-
қулланган синов лабораторияси билан 
жиҳозланган омборларда сақланиши 

шартлиги ҳам белгиланмоқда. Яна 
ишлаб чиқарилган пахта толасини ав-
томатлашган мажбурий ҳисобга олиш 
тизими жорий қилинади. Бу мазкур 
тизимда аниқ статистика юритили-
шига хизмат қилади. Аниқроғи, ушбу 
йўналишда ҳам фаол рақамлашти-
ришга ўтиляпти. Замонавий техноло-
гиялар имконияти илм-фан билан уй-
ғунлаштирилиб, натижадорлик янада 
ошиши таъминланади. 

Ер билан тиллашган деҳқонлар 
яхши билади, қишлоқ хўжалигида мўл 
ҳосил олиш ернинг ҳолатидан тортиб, 
об-ҳаво қандай келишигача боғлиқ. Ил-
гари бундай ҳолатлар борича қабул қи-
линиб, миришкорлар унга мослашган. 
Лекин ҳозир ҳар бир жараённи илмий 
ёндашув асосида таҳлил қилиб, са-
марали чора-тадбирлар ишлаб чиқиш 
имконияти юқори. Замонавий техноло-
гиялар эса илмий лойиҳаларни ҳаётга 
татбиқ этиш имконини беради. 

Айниқса, ресурстежамкор техноло-
гиялар рақамлаштиришнинг асосий 
қисмидир. Шу боис, фармон билан 
оилавий тадбиркорликни ривожлан-
тириш дастурлари доирасида ажра-
тилган кредитлардан 2024 йилда 
қайтган маблағлар сувни тежайдиган 
суғориш технологияларини жорий 
этиш бўйича лойиҳаларни амалга 
оширишга йўналтирилади. Бу фер-
мер ва деҳқон хўжаликларига яна 
бир бор ҳосилдорликни ошириш ва 
бошқа қишлоқ хўжалиги маҳсулотла-
рини етиштиришда имкониятини кен-
гайтиришга кўмаклашади.

Умуман олганда, соҳадаги ислоҳот-
ларнинг пировард мақсади аҳоли 
фаровонлигини ошириш, деҳқон ва 
фермерларни ернинг ҳақиқий эгасига 
айлантиришдан иборат. Юқоридаги 
фармон эса аграр тармоқда шаф-
фофликни кучайтириш, бозор иқти-
содиётига фаол ўтиш, ер эгалари 
бўлган халқимизни ҳар томонлама қўл-
лаб-қувватлаш ҳамда уларга қўшимча 
қулайликлар яратишга қаратилгани 
билан аҳамиятлидир. Буларнинг бари 
бевосита мамлакатимиз иқтисодий 
ривожи, юртдошларимизнинг моддий 
фаровонлигини ошириш, озиқ-овқат 
хавфсизлигини таъминлашга хизмат 
қилади.

ЭРКИН БОЗОР И¯ТИСОДИЁТИГА ªТИШ
пахта етиштирувчиларга ¿улайликлар яратмо¿да

Равшан МАМУТОВ,
Олий Мажлис Қонунчилик 
палатаси Аграр ва сув 
хўжалиги масалалари 
қўмитаси раиси

Ушбу ташриф Қатар раҳбарининг 
охирги олти ой ичида Ўзбекистонга 
иккинчи ташрифи ва олий даражадаги 
учинчи Ўзбекистон — Қатар саммити-
дир. Бу, аввало, икки мамлакат халқла-
ри фаровонлиги йўлида кўп қиррали 
ҳамкорликни янада кенгайтириш ва 
мустаҳкамлашга қаратилган сиёсий 
мулоқотнинг фаол динамикасидан 
 далолат беради.

Шайх тамим бин 
Ҳамад ол Сонийнинг 
жорий йил июнь 
ойида Ўзбекис тонга 
илк ва тарихий давлат 
ташрифи ҳамда 
Президент Шавкат 
Мирзиёевнинг шу йил 
октябрь ойида доҳага 
давлат ташрифи икки 
томонлама дип ломатик 
муносабатларни 
ривожлантириш ва 
ўзаро манфаатли 
ҳамкорликнинг янги 
истиқболларини 
очишга кучли туртки 
бўлди. 

Натижада савдо-иқтисодий, сар-
моявий, маданий-гуманитар ва бош-
қа соҳалардаги ҳамкорликни янада 
ривожлантириш ва чуқурлаштиришга 
қаратилган 24 та икки томонлама ҳуж-
жатлар, умумий қиймати 12 миллиард 
долларлик битимлар имзоланди.

Бундай фаол мулоқотнинг ривожла-
ниши томонларнинг ҳам икки томонла-
ма муносабатларни кенгайтириш, ҳам 
Марказий ва Жануби-Шарқий Осиё 
ўртасидаги минтақавий алоқаларни 
мустаҳкамлашдан юқори манфаатдор-
лиги билан изоҳланади. Буни Кўрфаз 

араб давлатлари ҳамкорлик кенгаши, 
Ислом ҳамкорлик ташкилоти саммит-
лари, давлатимиз раҳбарининг араб 
давлатларига ташрифлари натижала-
ри тасдиқлайди.

Юқори даражадаги муносабатлар 
ҳам фаол динамика билан ажралиб 
туради.

2022 йилнинг 14-15 сентябрь кунла-
ри Қатар ташқи ишлар давлат вазири 
Султон бин Саад ал-Мурайхий Шан-
хай ҳамкорлик ташкилоти саммитида 
иштирок этиш учун Тошкентга ташриф 
буюрди. Ушбу саммит чоғида Қатар 
давлатига ШҲТнинг мулоқот бўйича 
ҳамкори мақомини бериш тўғрисида 
қарор қабул қилинди.

Дипломатик алоқалар мустаҳкам-
ланишида 2023 йил 7 май куни Тош-
кентда Қатар элчихонасининг очилиши 
муҳим аҳамият касб этди.

Жорий йил март ойида Олий Маж-
лис Сенати Раиси Танзила Норбоева 
БМТнинг ривожланаётган мамлакат-
лар бўйича V конференциясида ишти-
рок этиш учун Доҳа шаҳрида бўлди. Ўз-
бекистон парламент делегациясининг 
ташрифи доирасида Қатар Маслаҳат 
кенгаши раиси Ҳасан ал-Ғаним билан 
учрашув ва музокаралар бўлиб ўтди.

Ўзбекистон ташқи ишлар вазири Бах-
тиёр Саидов шу йил 10-11 декабрь кунла-
ри “Умумий келажакни бунёд этиш” мав-
зусидаги Доҳа форумида иштирок этди. 
Форум доирасида сиёсий, савдо-иқтисо-
дий ва маданий-гуманитар соҳалардаги 
икки томонлама ҳамкорлик масалалари 
ҳам муҳокама қилинди. Ўзбекистоннинг 
Қатардаги элчихонаси расмий очилиш 
маросими ҳам бўлиб ўтди.

Мамлакатимиз Қатарни Яқин 
Шарқдаги истиқболли иқтисодий ҳам-
кор, деб билади. Ўзбекистон ҳам, Қа-
тар ҳам бу борада ҳали фойдаланил-
маган улкан салоҳиятга эга ва жорий 
муносабатларни фаоллаштириш икки 
давлатнинг бугунги кун тартибидан 
ўрин олган.

Шу йил 26-27 апрель кунлари пой-
тахтимизда ўтказилган иккинчи Тош-
кент халқаро инвестиция форумида 
иштирок этиш учун Қатар савдо ва 
саноат вазирининг ўринбосари Сул-
тон ал-Хотир бошчилигидаги бир қа-
тор вазирлик ва етакчи компаниялар 
вакилларидан иборат ушбу мамла-
кат делегацияси Ўзбекистонга кел-
ди. Ҳозирги вақтда форум якунида 
энергетика, транспорт, логистика, 
қишлоқ хўжалиги, меҳнат муносабат-
лари ва бошқа йўналишларда йирик 
қўшма лойиҳаларни амалга ошириш 
бўйича эришилган келишувларни ҳа-
ётга татбиқ этиш жараёнлари давом 
этмоқда.

2023 йилнинг 8-9 май кунлари Ўз-
бекистон инвестициялар, саноат ва 
савдо вазири Лазиз Қудратов Доҳада 
бўлиб, қатор вазирлик ва етакчи ком-
паниялар вакиллари билан учрашди, 
савдо-иқтисодий ва инвестициявий 
ҳамкорликни кенгайтириш истиқболла-
ри муҳокама қилинди.

Бугунги кунда Ўзбекистонда Қа-
тар компаниялари иштирокида қатор 
сармоявий лойиҳалар амалга оши-
риляпти. Ана шундай лойиҳалардан 
бири Сирдарё вилоятида Қатарнинг 
“Nebras Power” компанияси томони-
дан Франция ва Япониянинг “EDF” 
ва “Sojitz Corporation” компаниялари 

билан ҳамкорликда қурилаётган 1600 
МВт. қувватга эга иссиқлик электр стан-
циясидир. Ушбу корхона 2024 йилда 
ишга туширилиши кўзда тутилган.

Шунингдек, Қатарнинг “Аль-Миркаб” 
компанияси билан ҳамкорликда Ўзбе-
кистонда амалга оширилиши режа-
лаштирилган лойиҳалар ҳам муҳокама 
қилинди.  

Ўзбекистон ва Қатар Марказий 
Осиё ни Кўрфаз араб мамлакатлари 
билан боғловчи энг қисқа, ишонч-
ли ва хавфсиз транспорт-логисти-
ка йўлак ларини шакллантиришдан 
манфаатдор. Трансафғон темир йўл 
коридорини яратиш бўйича стратегик 
лойиҳани биргаликда амалга оши-
ришга кўмаклашиш истиқболлари 
муҳокама қилинмоқда. Ушбу саъй- 
ҳаракатлар кўрсаткичлари мамла-
катларимизнинг бугунги салоҳиятига 
тўғри келмайдиган ўзаро товар айир-
бошлаш ҳажмини бир неча баробар 
оширишга хизмат қилади.

Қайд этиш жоизки, Қатар Ўзбекис-
тоннинг Афғонистондаги вазиятни 
тинч йўл билан ҳал этишга қаратилган 
саъй- ҳаракатларини қўллаб-қувват-
лайди. Мамлакатимиз, ўз навбатида, 
Қатарнинг Афғонистон халқига фавқу-
лодда гуманитар ёрдам кўрсатиш бо-
расидаги ҳаракатларини тўлиқ эъти-
роф этади.

Шубҳасиз, икки давлатнинг тарихи, 
маданияти ва диний муштараклиги, 
бой маънавий мероси маданиятлараро 
мулоқотни янада ривожлантириш учун 
мустаҳкам асос бўлиб хизмат қилмоқда. 

Қатар замонавий Ўзбекистон ҳу-
дудида яшаб ижод қилган буюк мута-
факкир ва олимларнинг ислом цивили-
зацияси ривожига қўшган ҳиссасини, 
Арабистон ярим ороли ва Мовароун-
наҳр ўртасидаги тарихий алоқалар-
ни юксак қадрлайди. Ушбу жиҳатлар 
маданиятлараро мулоқотни янада 
ривожлантиришга хизмат қилади ва 
сайёҳлик, жумладан, зиёрат туризми 
соҳасидаги ўзаро ҳамкорлик учун яхши 
истиқболларни очади. 2021 йилнинг 1 
мартидан Қатар фуқароларининг Ўз-
бекистонга кириши учун 10 кунлик ви-
засиз режим жорий этилди, 2023 йил 
июнь ойида эса бу муддат 30 кунгача 
узайтирилди. Имзоланган ҳукумат-
лараро битим асосида икки давлат ўр-
тасида ҳаво алоқалари йўлга қўйилган.

Ўзбекистондаги 
ислом цивилизацияси 
маркази ва Қатар 
Миллий кутубхонаси 
ўртасида ҳамкорлик 
изчил ривожланмоқда. 
Ўзбекистонлик ва 
қатарлик олимлар 
ушбу кутубхонада 
сақланаётган Марказий 
осиё тарихига 
оид қўлёзмалар 
бўйича биргаликда 
тадқиқот ишларини 
олиб бормоқда. 
Ўзбек олимлари ва 
мутафаккирларининг 
қўлёзма асарларини 
рақамлаштириш 
ва уларни ўрганиш 
соҳасида ҳам ҳамкорлик 
йўлга қўйилган.

2022 йил кузида Қатар пойтахти-
да Ўзбекистон маданияти кунлари 
бўлиб ўтди. Унинг доирасида Ўзбе-
кистон давлат симфоник оркестри 
концертлари, халқ амалий санъати 
кўргазмаси ўтказилди. Айтиш мум-
кинки, ушбу маданий тадбирлар Қа-
тар жамоатчилиги томонидан илиқ 
кутиб олинди.

Жорий йилнинг июнь ва август ой-
ларида Ўзбекистон маданият вазири 
Озодбек Назарбеков ва олий таълим, 
фан ва инновациялар вазири ўринбо-
сари Шаҳло Турдиқулова бошчилиги-
даги давлатимиз делегацияларининг 
Қатарга ташрифи ҳам томонларнинг 
фан, маданият ва таълим соҳаларида 
ўзаро ҳамкорликни кенгайтиришга ин-
тилишини тасдиқлайди.

Яна айтиш жоизки, мамлакатлари-
миз ўртасида футболни ривожланти-
риш бўйича ҳамкорлик ҳам истиқбол-
ли йўналиш бўлиб қолмоқда. 2017 
йилда Ўзбекистон ва Қатар футбол 
ассоциациялари ўртасида ҳамкор-
лик меморандуми имзоланган эди. 
Шунингдек, 2021 йил июнь ойида 
Ўзбекистон ва Қатар ўртасида фут-
болни ривожлантириш, тажриба ал-
машиш, мусобақалар ташкил этиш, 
мураббийлар малакасини ошириш 
ва футбол ўйинлари хавфсизлигини 
таъминлаш бўйича ҳамкорлик тўғри-
сидаги битим имзоланди.

Ҳеч муболағасиз айтиш мумкин-
ки, бугунги кунда Ўзбекистон ва 
 Қатар барча йўналишларда ўрна-
тилган мулоқот даражасини мут-
тасил оширишга интилмоқда. Қа-
тар Амирининг мамлакатимизга 
бўлажак ташрифи эса, шубҳасиз, 
самарали ўзаро манфаат ли ҳам-
корликни давом эттириш ва ривож-
лантириш учун икки томонлама 
муносабатлар пойдеворини янада  
мустаҳкамлашга хизмат қилади.

“Дунё” АА

Нурбой ЖАББОРОВ,
филология фанлари 
доктори, профессор

Кўмилган ҳақиқатларнинг 
тирилиши

Биз жадидчилик бўйича шу пайтгача 
бажарилган улкан ва салмоқли ишларни 
синчиклаб ўрганиш, шундан сўнг уларни 
муносиб давом эттириш ҳақида ўйлашимиз 
керак. Ҳолбуки, ўзбек ва дунё олимлари жа-
дидчилик ҳамда жадид адабиётини у шакл-
ланган ва такомилга эришган ХХ аср авва-
лиданоқ тадқиқ қила бошлаган. Абдурауф 
Фитрат, Абдулҳамид Чўлпон, Абдураҳмон 
Саъдий, Олим Шарафиддинов, Отажон 
Ҳошим, Вадуд Маҳмуд, Аҳмад Шук рий 
сингари ўзбек, Исмоилбек Гаспирали, За-
риф Баширий, Жалил Маматқулизода каби 
қардош адабиётшунослар, шунингдек, рус 
олимларидан В.Бартольд, А.Самойлович 
ва А.Пясковский тадқиқотлари шулар жум-
ласидандир. 

Илмий ҳақиқат, айниқса, у ўша давр-
даги ҳукмрон тузум томонидан кўмилган 
бўлса, шунчаки юзага чиқиб қолмайди. Уни 
аниқлаш, устига тортилган тупроқни тоза-
лаш, ойдинлаштириш учун, таъбир жоиз 
бўлса, игна билан қудуқ қазиш — улкан 
сабру бардош ҳамда юксак интеллектуал 
салоҳият зарур. Бу йўлга кирган тадқиқот-
чи ҳар қандай меҳнату машаққатга, қи-
йинчилигу заҳматга тайёр туриши керак. 
Миллий адабиётшунослигимизда жадид 
адабиётини янги мезонларда ўрганиш му-
раккаб ва зиддиятли бир даврда — шўро-
лар замонида бошланган. Бу йўналишдаги 
тадқиқотларнинг бошида устоз олим Ғулом 
Каримов турган. Домла шогирди Бегали 
Қосимовга дастлаб Тошкент жадидларидан 
Мирмуҳсин Фикрий ижодий меросини ном-
зодлик диссертацияси учун мавзу сифати-
да берган. Кейин эса ХХ аср аввали жадид 
шеърияти тадқиқини докторлик диссер - 
та цияси доирасида ўрганишни тавсия этган. 

Табиийки, у даврда жадидчиликни ўз 
номи билан тадқиқ қилиш имконсиз эди, 
яккаҳукмрон коммунистик мафкура бунга 
йўл бермасди. “Қаловини топсанг, қор ҳам 
ёнар”, деганларидек, устоз олим йўлини 
топган — жадид шеъриятини “ХХ аср бош-
лари ўзбек инқилобий шеърияти” деган 
ном остида тадқиқ қилган. Ҳолбуки, ўша 
кезлари мактабдан олий ўқув юртларигача 
— таълимнинг барча бўғинларида ХХ аср 
аввали ўзбек адабиёти бор-йўғи тўрт ижод-
кордан иборат, деб ўргатилган. Улар —  
Завқий, Аваз Ўтар, Ҳамза ва Садриддин 
Айний. Барчаси жабрдийда, “синфий душ-
ман” — маҳаллий ҳукмдорлардан зулм 
кўрган. Бегали Қосимов таъбири билан ай-
тганда, “Айний амир Сайид Олимхоннинг, 
Аваз Исфандиёрхоннинг, Завқий Эргаш 
қўрбошининг калтагини егани учун. Бу ме-
зон ҳозир кулгили, албатта. Лекин замон 
шунга мажбур қилган”. Олим бирламчи 
қўлёзма ва тош босма манбалар ҳамда ар-
хив ҳужжатлари чангини ютиб, ўша даврда 
Туркистонда қизғин ижодий муҳит бўлгани-
ни, 100 дан ортиқ шоиру адиб ижод билан 
шуғулланганини аниқлади. “Излай-излай 
топганим” монографияси шу тариқа юзага 
келди. 

Ўша оғир замонда жадидларнинг мил-
лий истиқлол учун курашгани ҳақида очиқ 
ёзиш катта жасорат талаб қилгани шўролар 
тузумини билган ҳар бир тафаккур эгасига 
аён. Олим “инқилобий” шеъриятни (асли-
да, жадид шеъриятини) таҳлил этар экан, 
мана бундай ёзади: “Гап миллий озодлик, 

мустақиллик ҳақида, ҳар бир миллатнинг ўз 
эрки билан яшаши ҳақида кетяпти, албат-
та”. Бу фикрлар 1983 йили нашр этилган 
китобдан олинди (демак, камида ундан ҳам 
тўрт-беш йил аввал ёзилган!). Шўролар за-
монини кўрганлар ўша кезлари бундай сўз-
ларни ёзиш қанчалик жасорат бўлганини 
жуда яхши англайди ва ҳис этади. 

Олим истиқлол даврида бу борадаги 
илмий изланишларини янгича ғайрат ва 
шижоат билан давом эттирди. Миллий уни-
верситетда жадидчиликни тадқиқ қилади-
ган ва ўқитадиган миллий уйғониш даври 
ўзбек адабиёти кафедрасига асос солди. 
Жадид чилик ва жадид адабиёти бўйича 
илмий даражали шогирдлар етиштирди. 
Улар билан бирга жадид шоиру адиблар 
ижодини таълим тизимининг барча — ўрта, 
ўрта-махсус ва олий таълим босқичлари 
дастурларига, дарсликларига олиб кирди. 
“Миллий уйғониш: жасорат, маърифат, фи-
дойилик” монографиясини нашр эттирди. 
Олий ўқув юртлари учун “Миллий уйғониш 
даври ўзбек адабиёти” дарслиги яратилиб, 
нашр этилишига бош-қош бўлди. Немис 
олимаси Ингеборг Балдауф, япон Хисао 
Коматсу, америкалик Адиб Холид, бундан 
ташқари, турк, татар ва бошқа халқлар 
олимлари билан илмий ҳамкорликни йўлга 
қўйди. 

Яна бир фидойи устозимиз — академик 
Наим Каримов жадидчилик ва жадид ада-
биётини ўрганиш бўйича катта аҳамиятга 
эга тадқиқотларни амалга оширди. Архив 
материаллари асосида қатағон қилинган 
юзлаб шоиру адиблар меросини юзага 
чиқариш йўлида меҳнату заҳмат чекди. 
Фақат илму тафаккур билангина эмас, пок 
қалби, руҳи билан ҳам бутун билими ва 

салоҳиятини жадидлар ижодини ўрганиш-
га бағишлади. Олимнинг “ХХ аср адаби-
ёти манзаралари”, “Адабиёт ва ижтимоий 
ҳаёт”, “Уч буюк сиймо” сингари ўнлаб ки-
тоблари ҳамда юзлаб мақолалари тари-
химиз, адабиётимизнинг халқимиз учун 
қоронғи бўлиб келаётган ҳақиқатларини 
ойдинлаштиришда беқиёс ўрин тутди. 

Бундан ташқари, Бойбўта Дўстқораев, 
Шерали Турдиев сингари заҳматкаш олим-
ларимиз жадидчиликни ўрганиш бўйича 
салмоқли ишлар қилди. Буларни эътироф 
этмаслик инсофдан бўлмас. Чеккан заҳ-
матлари, эришган илмий натижалари учун 
устоз олимлар руҳи олдида қарздормиз. 
Улар бошлаган ишни юқори савияда давом 
эттиришга бурчлимиз. 

Бугунги кунда ҳам жадидчилик бўйича 
кўплаб адабиётшунос ва тарихчи олимла-
римиз шуғулланиб келаётир. Ҳали йўл узоқ 
ва олдимизда фидойи тадқиқотчиларини 
кутаётган илмий муаммолар етарли.

Янги тадқиқотлар — 
ҳаётий эҳтиёж

Янгиланган давримизда жадидшунос-
лик ижтимоий фанларнинг деярли барча-
сини қамраб олди. Адабиётшунослик бу 
борада пешқадам экани аён. Тилшунос-
лар, тарихчилар, таълим методикаси мута-
хассислари бу мавзуда илмий изланишлар 
қиляпти. Жадидларнинг иқтисодиётни ри-
вожлантиришга доир қарашлари ўрганил-
ганидан хабардормиз. Фалсафа соҳасида 
ҳам тадқиқотлар қилинаётир. Лекин ҳали 
тадқиқотчиларини кутаётган мавзулар оз 
эмас. Шулардан бири жадидчиликнинг та-
мал тоши ҳисобланган “янги мактаб ғояси”.

Жадидлар яратган дарсликлар, улар-
нинг таркибий тузилиши, ўқувчиларнинг 
ёш хусусиятига мос матнлар танланиши 
мезонлари, ўқитиш услублари чуқур тадқиқ 
қилиниши зарур. Бироқ бу дарсликларнинг 

барчаси араб имлосида нашр этилган. Бу-
нинг учун араб ёзувидаги манбаларни ўқиш 
ва уқиш малакаси талаб этилади. Биргина 
ўқишнинг ўзи кифоя қилмайди, адабий 
идрок, услубчига хос зако зарур. Бундан 
ташқари, ўша давр хусусиятларини ҳам 
англаш керак. Бу талаб ларга жавоб бера-
диган ягона мутахассис профессор Улуғбек 
Долимовдир. У “Жадид мактаблари: улар-
да она тили ва адабиёт ўқитишнинг ил-
мий-назарий ҳамда амалий асослари” мав-
зусида докторлик диссертация сини ҳимоя 
қилди. “Маърифат дарғалари”, “Туркис-
тонда жадид мактаблари”, “Миллий уйғо-
ниш педагогикаси” сингари монография лар 
чоп эттирди.

Тўғри, бугунги кунда жадид педагогика-
си соҳасида ўнлаб диссертациялар ҳимоя 
қилиняпти. Аммо бу даврга оид бирламчи 
манбалар асосида эмас, бор маълумотлар-
ни бошқачароқ шаклда ифодалаш орқали. 
Фақат илмий даража учунгина қилинган 
иш ўзини ҳеч бир замонда оқламайди. Му-
тахассис ўзи тадқиқ қилаётган мавзунинг 
ичида яшаши зарур. Жадидларнинг авлод 
тарбиясини миллат тарбияси деб ҳисобла-
гани эътиборга олинса, бу йўналишнинг не-
чоғлиқ муҳим экани аён бўлади. 

Ижтимоий ҳаётнинг барча жабҳалари-
ни ислоҳ этишни мақсад қилган жадидлар 
Ватан ва миллат тараққийси йўлидаги 
ушбу ҳаракатларининг молиявий таъми-
ноти учун хайрия жамиятлари тузган. Бу 
жамиятлар халқдан йиғилган ионалар, 
миллат бойлари хайриялари ҳисобидан 
фао лият юритган. Тошкентда “Турон”, Бу-
хорода “Тарбияи атфол”, Қўқонда “Ғайрат” 
хайрия жамиятлари ҳамда 10 га яқин шир-
кат ана шу мақсадга хизмат қилган. Булар 

барчаси, биринчи навбатда, усули жадид 
мактаблари фаолиятини яхшилашга қара-
тилган эди. 

Бундан ташқари, фақир ва муҳтожларни 
моддий-маънавий жиҳатдан қўллаб-қув-
ватлаш, етимхоналар (жадидлар уларни 
“Дорул айтом” деб атаган) қуриш, кексалар 
ва ногиронлар учун шифохона ва амбула-
ториялар барпо этиш мақсадларини қўй-
ган. Миллат ёшларини мактабда ўқитиш, 
энг иқтидорлиларини олий таълим олиши 
учун дунёнинг тараққий этган мамлакат-
ларига юбориш билан боғлиқ масалалар 
кўзда тутилган. Жадидлар таъсис этган 
нашриётлар харажатлари ҳам хайрия жа-
миятлари ҳисобидан қопланган. Масалан, 
Абдулла Авлоний ўз таржимаи ҳолида 
“Турон” хайрия жамиятининг “Нашриёт”, 
“Мактаб” ширкатлари ҳақида маълумот бе-
ради. Маърифатпарварнинг “Ҳукуматдан 
рухсат олмоқ учун бир ярим ой овора бўл-
моқға тўғри келди. Икки маротаба берган 
аризамиз рад қилинуб, учинчи марота-
бада рухсат берди. Мен шул жамияти 
хайриянинг муассис аъзолариндан бўлиб, 
бошлаб очилувида бир йил раислик хиз-
матин адо қилдим. Андин сўнг то ҳурри-
ят давриғача аъзоси бўлиб мактабларға, 
етим ва ғариб ларға ёрдам қилиб келинур”, 
деган фикрлари бунинг исботидир. 

Тошкент жадидлари раҳнамоси Мунав-
варқори Абдурашидхоновнинг таъкидла-
шича, миллат ойдинлари хайрия жамият-
лари маблағлари эвазига “...Ҳеч мумкин 
бўлмағон замонда четға ўқувчилар юбор-
дилар. Мактабларни ўрта даражаларға 
қадар олиб бордилар. Жамиятлар четга 
кетувчи ўқувчиларга, мактабларга мод-
дий ва маънавий ёрдам берарлик дара-
жада кучга эга бўлди. Газеталар афкори 
оммани қўлга олиб, уч-тўрт минг нусха 
сотилатурғон мартабага етди... Ҳуку-
мат рус-тузем мактабларининг “усули 
жадид” мактабларига рақобат қилолмас-
лигини билиб, ислоҳ қилди...”. 

Абдурауф Фитрат ва маслакдошла-
ри саъй-ҳаракатлари билан 1909 йилда 
Истанбулда “Тарбияи атфол” (“Болалар 
тарбияси”) хайрия жамиятининг шўъбаси 
сифатида “Бухоро таъмими (умумий) ма-
ориф” жамияти иш бошлаган. Бу жамият 
Туркияда ва умуман, хорижда ўқиётган 
туркистонлик талабаларни моддий ва маъ-
навий қўллаб-қувватлаш билан шуғуллан-
ган. Мана, хайрия жамиятлари Ватан ва 
миллат учун қанчалик даражада аҳамият-
ли ишларни амалга оширган. Бироқ ушбу 
хайрия жамиятлари фаолияти тизимли ўр-
ганилган эмас. Уларнинг Туркистон тарихи-
да, ёш авлод таълими ва тарбиясида, ўша 
оғир ва мураккаб замонда миллатдош-
ларимизнинг чўккан кўнгилларини 
обод қилиш, нашриётлар ва кутубхо-
налар барпо этиб, миллий маъри-
фатни юксалтириш йўлидаги кенг 
қамровли фаолия ти ҳужжатли, 
изчил ва муфассал тадқиқотлар 
олиб боришни тақозо этади.

Тизимли ўрганиш зарур бўл-
ган муаммолардан яна бири ХХ 
аср бошларида жадидлар таъ-
сис этган миллий матбуот мате-
риалларини журналистика, тил 
ва адабиёт, тарих ҳамда бошқа 
фанлар контекстида тадқиқ қи-
лишдан иборат. Бойбўта Дўстқо-
раевнинг “Ўзбекистон журналисти-
каси тарихи” дарслиги ва кўплаб 
илмий мақолалари ушбу масаланинг 
илдизлари ёритилгани билан аҳами-
ятли. Шогирдларига Маҳмудхўжа Беҳбу-
дий, Ҳожи Муъин ва бошқа жадидларнинг 
муҳаррирлик ва публицистик фаолияти 
бўйича мавзулар бериб, диссертациялари-
га илмий раҳбарлик қилди. Олимларимиз 
томонидан “Ал-Ислоҳ”, “Ойна”, “Маориф 
ва ўқитғувчи” журналлари, “Садои Туркис-
тон” газетаси бўйича алоҳида тадқиқотлар 
яратилди. Лекин аксар матбуот нашрла-
ри ҳанузгача монографик асосда тадқиқ 
 қилинган эмас. 

ХХ аср аввалида гарчи бугунгидек тех-
ника-технология, интернет имкониятлари 
бўлмаса-да, туркий дунёнинг ўзаро алоқа-
лари бениҳоя тезкор ва мустаҳкам эди. 
Энг аҳамиятлиси, бутун турк дунёси нигоҳи 
туркий тараққиётнинг азалий бешиги — 
Туркистонга қаратилган эди. Боғчасарой-
да Исмоилбек Гаспирали муҳаррирлигида 
нашр этилган “Таржимон” газетасининг 
Туркистон ҳақида материал берилмаган 
бирор сони бўлмаган. Исмоилбекнинг “Му-
коламаи салотин” (“Султонлар суҳбати”) 
асари бош қаҳрамони Соҳибқирон Амир 
Темурдир. Муаллиф жанрини “хаёлий 
ҳикоя” деб белгилаган ушбу асарда Тур-
кистоннинг ўша замондаги ижтимоий-сиё-
сий вазияти теран бадиий талқин этилган. 
Ушбу газетада босилган “Дорур-роҳат му-
сулмонлари” асарининг асосий қаҳрамони 
Европада таълим олгани боис, Франсавий 
нисбасини олган асли тошкентлик Мулла 
Аббос эди. Ушбу образ орқали Туркистон-
нинг ҳамда туркий дунёнинг озодлиги ва 
мустақиллиги ғоялари тасвирланган. 

Ёки Ризоуддин Фахриддиннинг Орен-
бургда чоп этилган “Шўро” журнали, Фотиҳ 
Каримийнинг “Вақт” газетаси асосий диққат 
маркази Туркистонга қаратилгани маълум. 
Жадидшунос Бегали Қосимов истеъдодли 
талабаларидан бирига “Шўро” журналида 
Туркистон мавзуси ёритилиши масаласини 
бундан чорак аср муқаддам диплом иши 
сифатида ўрганишни тавсия этган эди. 
Афсуски, бу ишлар охирига етмай қолиб 
кетди. Озарбайжон ойдинларидан Жалил 
Маматқулизода муҳаррирлигида босил-
ган рангли карикатурали “Мулла Насрид-

дин” ҳажвий журнали Туркистон ҳаётини 
кенг ёритган. Қардош халқлар зиё лилари 
чоп эттирган ушбу матбуот нашрларини 
Туркис тоннинг ўша даврдаги ижтимоий-си-
ёсий, маданий-маърифий ҳаёти, жадид-
ларимизнинг жамиятни ислоҳ этиш билан 
боғлиқ қизғин фаолияти, туркий дунёнинг 
адабий алоқалари нуқтаи назаридан ил-
мий асосларда тизимли ўрганиш кун тар-
тибида турган долзарб муам молардандир.

МиллатиМиз фидойилаРининг гУМаниСтик ҚаРаШлаРига таяниШиМиз, 
УлаРнинг МеРоСидан МаънаВий кУЧ-ҚУВВат олиШиМиз ҲаҚида

 ЖАДИДЧИЛИКНИ НЕГА ВА 
£АНДАЙ ¤РГАНИШИМИЗ КЕРАК?

Буюк маърифатпарвар боболаримиз томонидан олға сурилган ғоявий-
сиёсий, ижтимоий-маърифий ва ҳуқуқий-ахлоқий қарашлар, турли миллат 
ва элатлар ўртасида бағрикенглик ва ҳамжиҳатлик тамойилларини қарор 
топтириш билан бирга, миллий манфаатларни ҳимоя қилишга қаратилган 
интилишлар ҳозирги мураккаб ва таҳликали замонда барчамиз, аввало, 
ёшларимиз учун чинакам ибрат намунасидир. Уларнинг ҳаёти ва жасорати 
бугунги тинч ва осойишта кунларга осонлик билан эришилмаганини 
эслатиб, миллий истиқлолимизни, жонажон Ватанимизни кўз қорачиғидай 
асрашга доимо даъват этиб туради.

Шавкат МиРзиёеВ,
Ўзбекистон Республикаси Президенти

ТараққиёТ йўли

 Яна бир муҳим масала жадидларимиз-
нинг Ватан озодлиги, миллатни дунёнинг 
мутараққий халқлари даражасига кўтариш 
орзуси — сиёсий маслаги ҳамда ижтимоий 
фаолиятини тадқиқ қилиш зарурати билан 
боғлиқ. Биргина мисол. Жадидчилик ҳара-
кати карвонбошиси Маҳмудхўжа Беҳбудий 
1907 йилдаёқ (Туркистон мухторияти эълон 
қилинишидан ўн йил олдин!) “Туркистон 
маданий мухторияти лойиҳаси”ни тузиб, 
кўриб чиқиш учун Русия Давлат думаси 
мусулмон фракциясига тақдим этган эди. 
Лойиҳани 2001 йили Ҳаарлемда (Нидер-
ландия) нашр этилган “Туркистонда янги-
лик ҳаракатлари ва ихтилоллар. 1900-1924 
йиллар” тўпламидаги матн асосида ўзбек 
матбуотида илк бор профессор Бегали Қо-
симов “Жаҳон адабиёти” журналининг 2003 
йил 8-сонида эълон қилган. Мана, Маҳмуд-
хўжа Беҳбудий мазкур лойиҳада нималар-
ни ёзади: “Миллатимизи истеъдодсиз ва 
идораи дохилия ва афтономияни(нг) ижро 
ва ҳифзиға қодир эмас зан эдувчилар (гу-
мон қилувчилар), албатта, хато эдарлар. 
Оврупойи рус мусулмонларидан зиёдароқ 
афтонимияни Туркистонға берилмоғи ло-
зимдур. Азбаски (чунки) туркистонлилар 
ҳануз дохилан ўзини ўзи идора эдар. Ва 
оврупойи Русиядаги қардошларимиздан 
ихтиёрлидурлар”.  Эътироф этиш зарур, 
“Туркистонга автономия берилмоғи лозим” 
экани ҳақида Русия Давлат думасига муро-
жаатнома ёзиш, ҳатто унинг бандма -банд 
тузилган лойиҳасини тақдим этиш ўша 
мустабид тузум шароитида улкан жасорат 
эди. 

Беҳбудий илгари сурган талаблар гар-
чи “маданий мухторият” тарзида қўйил-
ган бўлса-да, сиёсий жиҳатдан ҳам катта 
аҳамиятга эга эди. Лойиҳанинг дастлабки 
бандидаёқ “Давлат думаси учун Туркистон-
нинг адади нуфуси исломиясиға (мусулмон 
аҳоли сонига — Н.Ж.) мутаносиб вакил 
сайлансун” дейилиши ҳам ушбу фикрни 
тасдиқлайди. 1907 йил январь-февралида  

2 -Давлат думасига бўлган сайловда қарийб 
беш ярим миллионлик туб жой аҳолидан 6, 
бир ҳовуч (322 минг) русийзабонлардан  
7 киши сайлангани ҳам Беҳбудийнинг “ада-
ди нуфуси исломияға мутаносиб” (!) вакил-
лар сайланиши ҳақидаги талаби нечоғлиқ 
ўринли бўлгани далилидир. 

Лойиҳанинг қимматли жиҳатларидан 
яна бири шундаки, Беҳбудий Давлат ду-
масига Умумрусия мусулмонлари диний 
ва ҳаётий ишлари бошқарувининг анча 
мукаммал тизимини тавсия этади. Унинг 
фикрича, бу тизим қуйидагича бўлиши ке-
рак эди:

— Петербургда бир маҳкамаи исломия 
барпо этилиши;

— бу маҳкамага диний ва замонавий 
илмга моҳир муслим сайлов асосида му-
айян вақт раҳбарлик қилмоғи;

— бу муассасанинг моддий ва маъна-
вий таъминоти Русия мусулмонлари итти-
фоқи аъзолари ҳамда Давлат думасидаги 
мусулмон фракцияси вакиллари маслаҳа-
тига асосан амалга оширилмоғи;

— Тошкентда Туркистон идораи руҳо-
ния ва дохилияси ташкил этилмоғи, унга 
“биринчи даража уламо синфидан шариат 
ва замондан хабардор киши сайлов ила 
беш йил муддатга тайинланиб, шайхулис-
лом аталиши” зарурлиги;

— ҳар бир вилоятда Туркистон идораи 
руҳония ва дохилиясининг шўъбаси ва 
ҳуқуқий ҳукм ва талабларни ўрнига келти-
рувчи ижроия маҳкамаси ташкил этилиши 
керак. 

Беҳбудийнинг чинакам сиёсатдонлиги, 
ҳозирги таъбир билан айтганда, толерант-
лиги яна шунда кўринадики, у Туркистон 
идораи руҳония ва дохилия маҳкамаси ва 
шўъбаларида фаолият юритувчи масъул 
шахслар таркиби ҳақида аниқ тавсиялар 
бериш баробарида ўлкада яшовчи бошқа 
мазҳаб вакиллари, шунингдек, ўзга миллат-
лар масалаларини ҳам эътибордан четда 
қолдирмайди. Бу эса Беҳбудий тузган “Тур-
кистон маданий мухторияти лойиҳаси”да 
ўлкада яшовчи ўзга дин ва мазҳабдаги ки-
шилар ҳуқуқини ҳам тўлиқ кафолатлаш на-
зарда тутилганидан далолат беради. Бун-
дай кенг фикрлилик Беҳбудий миллат ва 

миллият масалаларини мезон деб билар 
экан, бошқалар ҳуқуқини камситишдан, 
шовинистик қарашлардан анча ба-
ланд турганини кўрсатади.

Лойиҳада, бундан ташқари, қуйи-
даги эътиборга молик талаблар ил-
гари сурилган:

— қозихона доирасидаги барча 
ҳужжатлар маҳаллий тилда ёзили-
ши;

— Русия адлия маҳкамалари 
сайловига ва ундаги мансабларга 

сайланмоққа туркистонликлар ҳақли 
бўлиши;

— Туркистон маишатидан хабарсиз 
юристларнинг Туркистон адлия маҳкама-

ларига ҳоким этиб тайинланмаслиги;
— мавжуд қаттиқ низомлар ва чинов-

никларга берилган ҳадсиз ихтиёр бекор 
қилиниши;

— Туркистон мактаб ва мадрасалари 
ҳукумат назоратидан озод этилиши;

— умумий ўрта ва олий мактабларга 
мусулмонлардан комиссия тайинланиши, 
рус ҳарфини мусулмон мактабига жорий 
этмаслик;

— Туркистон халқи талаб қилмагунча 
Туркистонга муҳожир юборилмаслиги;

— Туркистон шаҳарлари ичидаги ерлар 
хоҳ муваққатан, хоҳ абадий бўлсун, ўзга-
ларга берилмаслиги.

“Туркистон маданий мухторияти лойи-
ҳаси” ёзилган даврдаги мураккаб ва зид-
диятли сиёсий вазият эътиборга олинса, 
бундай талабларни қўйиш, яна уни Давлат 
думасига тақдим этиш чинакам ватанпар-
варликни талаб қилганини, Маҳмудхўжа 
Беҳбудий Ватан ва миллат озодлиги, бахту 
саодати йўлида ҳар қандай синовга тайёр 
бўлганини ҳис этиш имконини беради.

Абдулла Авлоний “Туркий гулистон ёхуд 
ахлоқ” асарида “Боболаримизнинг “Бўлса 
бўлар, бўлмаса ғовлаб кетар” замонлари 
ўтуб, ўрнига “Билган битар, билмаган йи-
тар” замони келди”, деб ёзади. Бу фикр-
лар наинки ўша давр одамларини, балки 
замондошларимизни ҳам чуқур ўйлашга, 
огоҳ бўлишга чақиради. Юқоридаги факт 
ва маълумотлар жадидчилик ҳаракатини 
янги мактаб ғояси, ойдинларимизнинг хай-
рия жамиятлари тузиш ва бу орқали мил-
лат ёшларини илмли-маърифатли қилиш 
йўлидаги қизғин фаолияти нуқтаи назари-
дан тизимли ўрганиш заруратини кун тар-
тибига қўяди. Миллий матбуот нашрлари-
ни саҳифама-саҳифа, сатрма-сатр таҳлил 
этмай, ХХ аср аввалидаги туркий дунё га-
зета-журналларида Туркистон мавзусининг 
ёритилиш тенденцияларини изчил тадқиқ 
қилмай туриб, жадидчилик ҳаракати ва жа-
дид адабиёти моҳиятини англаш мумкин 
эмаслигидан далолат беради. Маърифат-
парвар жадидлар ижтимоий-сиёсий фао-
лиятини бугунги кун талаблари даража-
сида ўрганиш ва баҳолаш ҳаётий эҳтиёж 
эканини англатади.



Бошланиши 1-бетда

Бошқа томондан эса улардан кўп 
бўлса кўпки, кам бўлмаган даражада 
ривожланаётган соҳалар ҳам бор, фақат 
бизга таъсири билвоситалиги учун эъти-
бор қилмаймиз. Чарм-пойабзал ва мўй-
начилик саноати ана шундай тармоқлар-
дан бири. Жумладан, кейинги йилларда 
соҳани ривожлантиришга қаратилаётган 
алоҳида эътибор натижасида ишлаб 
чиқариш занжирининг узвийлиги таъ-
минланди. Бу борада “Хомашёдан — 
тайёр маҳсулотгача” тамойили асосида 
терини қайта ишлашдан тортиб, ундан 
қўшилган қийматли, рақобатбардош ва 
экспортбоп тайёр маҳсулотлар олиш-
гача бўлган барча босқичларни қамраб 
олувчи яхлит тизим яратилди.

— Илгари фойдаланилмаган имкони-
ятлар кенглиги борасида чарм-пойабзал 
ва мўйначилик саноати етакчилардан 
бири эди, — дейди “Ўзчармсаноат” уюш-
маси раиси Фахриддин Бобоев. — Чун-
ки қишлоқларда яшовчи одамларимиз 
ўз хонадонида ўнлаб чорва боқарди, 
яъни чарм-пойабзал саноати учун за-
рур хомашё топиш мумкин эди. Лекин  
хом ашёни қайта ишлаш йўлга қўйилма-
гани туфайли, масалан, пойабзалнинг 
асосий қисмини катта маблағ эвазига 
импорт қилардик. Бугун бу ҳолат тамо-
ман акси: хом ашё импорт қилиб, тайёр 
маҳсулот экспорт қиляпмиз. Соҳа риво-
жида давлат томонидан қўллаб-қувват-
лашдан тортиб, халқаро сифат сертифи-
катларига эга бўлиш, янги бозорга йўл 
олишга қаратилган Президентимизнинг 
қарорлари, норматив ҳужжатлар қабул 
қилинаётгани муҳим аҳамият касб эт-
моқда. Ҳар бир тадбиркорга индиви-
дуал ёндашув асосида амалий кўмак 
кўрсатил япти. Бу қадам, энг аввало, 
“Ўзчармсаноат” уюшмаси фаолиятининг 
йўлга қўйилиши билан бошланди. 

Дарҳақиқат, чарм-пойабзал ва мўй-
начилик соҳасини бошқариш тизи-
мининг самарадорлигини ошириш,  
хом ашёни қайта ишлашни чуқурлашти-
риш, илғор технологияларни жорий 
этиш, ишлаб чиқарилаётган маҳсулотлар 
турини диверсификациялаш ва экспорт 
қилинадиган товарларни кенгайтириш 
асосида уларнинг жадал ривожланиши 
учун зарур шарт-шароит яратиш мақ-
садида 2018 йил 3 майда давлатимиз 
раҳбарининг “Чарм-пойабзал ва мўйна-
чилик соҳаларини ривожлантириш ва 
экспорт салоҳиятини оширишни янада 
рағбатлантириш чора-тадбирлари тўғри-
сида”ги қарори қабул қилинди. Унга му-
вофиқ, “Ўзбекчармпойабзали” уюшмаси 
 “Ўзчармсаноат” уюшмаси этиб қайта 
ташкил қилинди. 

2022 йил 26 февралдаги “Чарм-по-
йабзал ва мўйначилик соҳаларида 
тайёр маҳсулот ишлаб чиқаришни 
қўллаб-қувватлашга доир қўшимча 
чора-тадбирлар тўғрисида”ги қа-
рор билан эса, тери хомашёси-
ни чуқур қайта ишлаш асосида 
ундан юқори қўшилган қий-
матли тайёр чарм-пойаб-
зал маҳсулотлари ишлаб 
чиқариш ва экспорт қи-
лишни жадаллаштириш 
мақсадида 2026 йилга 
қадар чарм-пойабзал, 
жун ва мўйначилик маҳсу-
лотлари экспортини 2,8 ба-
робар кўпайтириш вазифаси 
белгиланди.

Президентимизнинг жорий 
йил августда тадбиркорлар билан 
ўтказган навбатдаги очиқ мулоқоти 
доирасида белгиланган устувор ва-
зифалар ижросини таъминлаш, шу-
нингдек, чарм-пойабзал ва мўйначилик 
соҳасини янада ривожлантириш, импорт 
ўрнини босувчи, экспортга мўлжаллан-
ган юқори қўшилган қийматли маҳсулот-
лар ишлаб чиқаришни рағбатлантириш 
мақсадида навбатдаги муҳим ҳужжат 
қабул қилинди. Президентимизнинг 2023 
йил 11 октябрдаги “Чарм-пойабзал ва 

мўйначилик соҳаларида ислоҳотларни 
янада жадаллаштириш ва соҳанинг экс-
порт салоҳиятини ошириш чора-тадбир-
лари тўғрисида”ги қарорига мувофиқ, 
2024-2026 йилларда чарм-пойабзал са-
ноатини янада ривожлантириш ва хори-
жий брендлар билан ҳамкорлик ўрнатиш 
дастури тасдиқланди.

Бугунги кунда мазкур ҳужжатлар 
ижроси доирасида чарм-пойабзал ва 
мўйначиликда хомашё ресурсларидан 
самарали фойдаланиш, сифат кўрсат-
кичларини ошириш, кичик саноат зона-
ларини ташкил қилиш, ташқи бозорлар-
даги тарғиботни кучайтириш ва кадрлар 
тайёрлаш тизимини такомиллаштириш 
бўйича ишлар фаол давом эттирил-
моқда. 

Ушбу саъй-ҳаракатлар натижасида 
бугун Ўзбекистон чарм саноати Марка-
зий Осиёда энг кўп ишлаб чиқариш қув-
ватига эга мамлакат, энг йирик экспортёр 
давлат мақомига эришди. Ўзимиздаги 
хомашёдан ташқари, қўшни давлатлар-
дан тери харид қилиб, уни қайта ишлаш-
дек салоҳиятга эга тармоқ вужудга кел-
ди.

Дунё  бозорига  мос  
катта  салоҳият

Айни пайтда уюшма таркибига 280 
миллион жуфтдан зиёд ишлаб чиқариш 
қувватига эга 500 дан ортиқ пойабзал 
фабрикалари киради.

“Ўзчармсаноат” уюшмасидан маълум 
қилишларича, 2023 йил якуни билан са-
ноат корхоналари томонидан 247 мил-
лион жуфт пойабзал ишлаб чиқарилиши 

кутилмоқда. 500 дан зиёд моделдаги 
пойабзал маҳсулотларини ишлаб чиқа-
риш давр талабига ҳамоҳанг тарзда, 
жумладан, комбинацияланган ва эколо-

гик тоза материаллардан фойдаланиш 
негизида ўзлаштирилди.

Масалан, Қорақалпоғистонда фаоли-
ят юритаётган “Orient Technology”, Сир-
дарё вилоятидаги “Peng Sheng Charm”, 
Сурхондарёдаги “Top Quality Brand” ва 
Тошкент вилоятидаги “Angren Charm 
Invest” корхоналари Италия ҳамда Гер-
маниянинг замонавий технологиялари-
га асосланган асбоб-ускуналар билан 
жиҳозланган. Шунингдек, Фарғона ви-
лоятидаги иш жараёни тўлиқ автомат-
лаштирилган “Vodiy Shoes”, Андижон 
вилоятидаги “Ravon taraqqiyot orzusi” 
кўптармоқли корхоналарини ҳам ана 
шундай ишлаб чиқариш қувватлари қа-
торига киритиш мумкин.

Ўтган вақт мобайнида соҳани ривож-
лантириш юзасидан олиб борилган 
саъй- ҳаракатлар самараси ўлароқ, мам-
лакатимизда пойабзалга эҳтиёжнинг кат-
та қисмини қоплаш имконияти яратилди. 
Жумладан, бугунги кунда эркаклар по-
йабзали бўйича эҳтиёж 92 фоиз, аёл-
лар ва болалар пойабзали бўйича эса 
60-75 фоиз ўзимизда ишлаб чиқарилган 
маҳсулотлар ҳисобидан қопланяпти. 
 Эътиборлиси, бу борадаги ички талаб-
ни тўлиқ қоплаш, шу билан бир қаторда, 
экспорт имкониятини кенгайтириш чора-
лари кўрилмоқда.

— Мамлакатимиз Марказий Осиёда 
етакчиликни эгаллаб тургани ҳолда, 
яқин келажакда дунёнинг чарм-пойаб-
зал соҳаси ривожланган 10 та давлати 
қаторига кириши бўйича амалий ишлар 
олиб борилмоқда, — дейди Уюшма раи-
си. — Нега деганда, бунга эришиш учун 
пойдевор сифатида барча шарт-шаро-
ит яратиб берилган. Қолаверса, бел-
гиланган марралар босқичма-босқич 
забт этилаётгани ҳам юқоридаги мақ-
садни амалга ошириш учун умумий 
сало ҳият мавжудлигини англатади. 

 Биргина мисол, юртимиз корхона-
лари томонидан соҳа учун зарур 

хомашёларнинг аксарият қисми 
тўлиқ маҳаллийлаштирилиб, 

тармоқдаги истеъмолчилар 
танлови учун таклиф қилин-
моқда, улар ўзаро манфа-
атли келишувлар бўйича ўз 

вақтида етказиляпти. Натижа-
да таннарх муайян даражада 

пасайиб, маҳсулотларимизнинг 
рақобатбардошлиги йилдан-йилга 

ошмоқда.
2023 йил январь-ноябрь ойларида 

ҳам тармоқда самарали натижаларга 
эришилди. Ишлаб чиқариш қувватлари 
сони ошди, маҳсулотлар тури ва ҳажми 
ортди. Мисол учун, жорий йилнинг 11 
ойида 7 триллион 105 миллиард сўм-
лик маҳсулот ишлаб чиқарилиб, 2022 
йилнинг мос даврига нисбатан ўсиш 112 
фоизни ташкил этди. Натижада маҳсу-
лот таннархини 10,3 фоиз камайтириш-
га эришилди, 315 миллиард сўм маблағ 
иқтисод қилинди. Йил якуни билан эса 7 
триллион 701 миллиард сўмлик маҳсу-
лот ишлаб чиқарилиши режа қилинган.

Уюшма томонидан 2024 йил учун бел-
гилаб олинган режалар ҳам улкан. Жум-
ладан, чарм-пойабзал ва мўйначилик 
маҳсулотлари ишлаб чиқариш ҳажмини 
камида 49,7 фоизга ошириш орқали 11 
триллион 520 миллиард сўмлик маҳсу-
лот ишлаб чиқариш, таннархни 5,2 фоиз 
камайтириб, 509 миллиард сўм маблағни 
иқтисод қилишга эришиш кўзда тутилган.

Инвесторлар синовидан 
ўтган ишончли тармоқ
Маълумки, ҳар бир соҳа ривожида 

инвестицияларнинг ўрни беқиёс. Шу 
ўринда кейинги йилларда чарм саноати-
га йўналтирилаётган инвестицияларни 
тармоқ ривожининг асосий дастаги, де-
сак муболаға бўлмайди. 

2017-2022 йилларда мавжуд корхо-
наларни модернизация қилиш ва янги 
инвестиция лойиҳаларини амалга оши-

риш ҳисобига соҳада 800 та лойиҳа дои-
расида умумий қиймати 930 миллион 
долларлик инвестиция, жумладан, 291 
миллион доллар тўғридан-тўғри хорижий 
инвестиция ўзлаштирилди. 70 мингдан 
ортиқ янги иш ўрни яратилди. 

Агар ушбу йўналишдаги рақамлар-
ни йиллар кесимида таҳлил қиладиган 
бўлсак, инвестиция ҳажми йилдан-йилга 
ошиб бораётганига гувоҳ бўлиш мумкин. 
Хусусан, 2017 йилда бор-йўғи 18 милли-
он доллар, жумладан, 5 миллион дол-
лар хорижий инвестиция ўзлаштирилган 
бўлса, бу кўрсаткич 2022 йил якунига 
келиб, 296,6 миллион долларга етди. 
Бош қача айтганда, 2017 йилга нисбатан 
16 баробар кўп инвестиция жалб этилди. 
Шундан 71,3 миллион доллари тўғри-
дан-тўғри хорижий инвестиция экани 
чет эллик ишбилармонларнинг юртимиз 

чарм саноатига қизиқиши юқорилигидан 
далолат беради.

Эътиборли жиҳати, чарм-пойабзал 
соҳаси бугун сармоя киритиш учун энг 
истиқболли тармоқлардан бирига айлан-
ди ва асосий йўналиш импорт ўрнини 
босувчи маҳаллий маҳсулотлар ишлаб 
чиқаришга қаратилди. Инвестиция лойи-
ҳаларини амалга ошириш ҳисобига 
сунъий чарм, пойабзал қолиплари ва 
пойабзал таглиги, чарм-пойабзал саноа-
ти учун кимёвий маҳсулотлар, желатин, 
полиуретан, елим ва бошқа бутловчи 
қисмлар ишлаб чиқарувчи 70 га яқин 
янги корхоналар ташкил этилди.  Нати-
жада 89,4 миллион долларлик қўшимча 
экспорт имконияти яратилди.

Масалан, Сирдарё вилоятида “Peng 
Sheng Charm” ҳамда Тошкентдаги “МММ 
Amin Bio” корхоналари желатин, Фарғо-
на вилоятидаги “Sanfa Leather” корхона-
си сунъий чарм, Андижон вилоятидаги  
“A Ibro Plast” корхонаси ТЭП гранулалари 
ва “Sino International” корхонаси Марка-
зий Осиёда биринчилардан бўлиб “NIKE” 
бренди остида кроссовкалар ишлаб 
чиқаришни йўлга қўйди.

— 2023 йил якунига келиб, умумий 
қиймати 325 миллион долларга яқин  
197 та инвестиция лойиҳаси амалга 
оширилиши таъминланади, — дей-
ди Фахриддин Бобоев. — Натижада  
21 мингта янги иш ўрни яратилиши ку-
тилмоқда. 2024 йилда ҳам соҳага сармо-
яларни фаол жалб этиш бўйича ишлар 
янада кучайтирилади. Хусусан, камида 
70 миллион долларлик хорижий инве-
стицияни ўзлаштириш, қиймати 360 
мил лион долларлик 245 лойиҳани ишга 
тушириш режалаштирилган. Бунинг эва-
зига тармоқда яна қўшимча 25 мингдан 
зиёд янги иш ўрни яратилади.

Уюшма раисининг қўшимча қилиши-
ча, келгуси йилларда пойабзал саноати 
учун ускуна ва бутловчи қисмлар, сунъ-
ий чарм, полиамид асосида микрофибра 
матолари, ҳар хил турдаги спорт пойаб-
заллари ва анжомлари, пойабзал таглик-
лари ясаш учун қолиплар,  полеуретан 

хомашёси, кимёвий реактивлар, тери 
чиқиндиларини қайта ишлаш, чарм- 
атторлик ва спорт анжомлари, махсус по-
йабзаллар ишлаб чиқариш ҳамда тери-
ни қайта ишлаш кластерларини ташкил 
қилиш бўйича истиқболли лойиҳаларни 
амалга ошириш режалаштирилган.

Хомашёдан тайёр 
маҳсулотгача

Ўзбекистон теридан чарм, желатин, 
протеин ва бошқа маҳсулотларни чуқур 
қайта ишлаш бўйича Марказий Осиёда 
йирик марказга айланиб бормоқда. 

Шунингдек, кластер усулида лойи-
ҳалар амалга ошириш бўйича ҳам ти-
зимли ишлар йўлга қўйил ган. Бугунги 
кунда соҳа бўйича терини қайта ишлаш 
ҳамда тайёр маҳсулотлар ишлаб чиқа-
ришга ихтисослашган 10 дан ортиқ клас-
тер корхоналари мавжуд. Жумладан, 
“Peng Sheng Charm”, “Orient Technology”, 
“Premium Leather”, “Angren Сharm Invest”, 
“Hamkor Nur Savdo”, “Nafis Charm”, “Ravon 
taraqqiyot orzusi” каби корхоналарда 
ишлаб чиқаришнинг тўлиқ занжири шакл-
лантирилган. 2023 йилда яна 5 та янги 
кластер ташкил этилиши режалашти-
рилган. Тармоқда кластер лойиҳаларни 
амалга оширишдан асосий мақсад, энг 
аввало, ишлаб чиқариш занжирини бир 
жойда жамлашдир. Бу орқали хомашёдан 
тайёр маҳсулотгача бўлган барча жараён 
бир жойда бажарилиши ҳисобига инвес-
тициявий жозибадорликни ошириш ва 
таннархни пасайтиришга эришилади. Шу-
нингдек, кластер усули юқори қўшилган 
қийматли экспортбоп ҳамда рақобатбар-
дош тайёр маҳсулотлар ишлаб чиқариш-
га эришиш имконини беради. Логистика 
масаласини енгиллаштириш, ишлаб 
чиқариш кооперациясини йўлга қўйиш 
каби зарур шароитлар пайдо бўлади.

Бундан ташқари, терини қайта ишлов-
чи корхоналар учун ягона оқова сув то-
залаш иншооти барпо этилади, бунда  
3-4 та кластер корхонаси учун марказ-
лашган ягона тозалаш иншооти хизмат 
қилади. Бу, ўз навбатида, жаҳон стан-
дартларидан бири бўлган “LWG” (Leather 
Working Group) сертификатига эга бўлиш-
га замин яратиши билан аҳамиятлидир. 

Халқаро бозорга 
йўл олаётган ўзбек 
чарм-пойабзаллари

Ишлаб чиқаришни кенгайтириш, тех-
ник ва технологик янгилаш, модерни-
зация қилиш ҳамда жаҳон сифат стан-
дартларини жорий этиш бўйича соҳада 
бугунги кунгача юзлаб инвестиция лойи-
ҳалари ҳаётга татбиқ этилди. Натижада 
чарм-пойабзал ва чарм буюмлар экспор-
ти ҳажми 2017 йилга нисбатан 5,5 баро-
бар кўпайиб, 2022 йилда 460 миллион 
доллардан ошди. 

Айни пайтга қадар пойабзал, чарм-ат-
торлик, қоракўл ва мўйна маҳсулотлари, 
асосан, Германия, Италия, Португалия, 
Франция, Бельгия, Миср ва Корея дав-
латларига экспорт қилинган бўлса, 2022 
йилдан улар қаторига АҚШ, Япония, 
БАА, Камерун ва Колумбия каби давлат-
лар қўшилди.

Экспорт салоҳиятини янада ошириш 
бўйича зарур чоралар кўрилмоқда. Жум-
ладан, Германиянинг “Berkemann” ва 
Россиянинг “Avanti”, “Яхтинг”, “Парижская 
коммуна”, “Ортомода”, “Маракс”, “Bars”, 
“Восток”, Туркиянинг “Vakko”, “Hotic”, 
“Greyder”, “Yargici” пойабзал брендлари, 
“Manu Atelier” ва “Esin Akan” каби компа-
нияларининг чарм-атторлик маҳсулот-
лари брендлари бўйича “аутсорсинг” ва 
“франчайзинг” йўналишида ҳамкорлик 
алоқалари йўлга қўйилган. 

Жорий йил якуни билан экспорт ҳаж-
мини 610 миллион долларга етказиш ре-
жалаштирилган.

Шу билан бирга, 2024 йилда Қатар, 
Вьетнам, Мексика ва Африканинг бир 
 қатор  давлатлари каби 10 дан ортиқ янги 

экспорт бозорларини ўзлаштириш ҳамда 
20 хил турдаги янги маҳсулотни ташқи 
бозорларга йўналтириш вазифаси бел-
гилаб олинган.

Европа бозорига кенгроқ кириб бориш 
мақсадида энг йирик стандартлаш ва 
сертификатлаш ташкилотлари — Анг-
лиянинг “Чарм ишчи гуруҳи” (LWG) ва 
“Барқарор теричиликни ривожлантириш 
ташкилоти” (SLF) билан ҳамкорликни 
йўлга қўйиш орқали маҳаллий корхона-
лар экспорт географиясини кенгайтириш 
бўйича ҳам амалий чоралар кўрилмоқда. 
Кези келганда таъкидлаш ўринлики, жо-
рий йил “Ўзчармсаноат” уюшмаси SLF 
ва LWG сертификатлаш ташкилотлари 
аъзолигига қабул қилинди ва бунга соҳа 
корхоналари ҳам жалб этилмоқда.

Бу, ўз навбатида, уюшмага аъзо кор-
хоналарнинг нафақат Европа, балки 
дунёнинг исталган нуқтасида эркин сав-
дони амалга оширишига имкон яратади. 
Шунингдек, ушбу сертификатлар халқа-
ро бозорда Ўзбекистон маҳсулотлари-
нинг тан олинганини англатади.

— Жорий йил 18-20 октябрь кунлари 
юртимизда ўтказилган “UzCharmExpo-
Eurasia — 2023” 15-халқаро кўргазмаси 
доирасида “Глобал брендлари билан 
ҳамкорлик Ўзбекистон чарм-пойабзал 
соҳасининг жаҳон пойабзал саноатига 
интеграциялашуви шакли сифатида” 
мавзусида халқаро конференция ҳам 
бўлиб ўтди, — дейди Фахриддин Бо-
боев. — Конференцияда Ўзбекистон 
чарм-пойабзал саноати сўнгги 6 йилда 
минтақамиз ва МДҲда етакчи ўринлар-
ни эгаллаётгани соҳа мутахассислари 
иштирокида таҳлил қилинди. Тадбирда 
АҚШ, Италия, Германия, Туркия, Хитой, 
Россия ва бошқа давлатларнинг маҳсу-
лотни сертификатлаш бўйича нуфузли 
халқаро ташкилотлари, халқаро кўргаз-
малар ва миллий чарм-пойабзал ассо-
циациялари вакиллари иштирок этди. 
Умуман олганда, чарм ва чарм-пойаб-
зал соҳасида маҳсулот ишлаб чиқариш-
нинг тўла узвийлаштирилган занжири, 
ўсаётган бозор ва инвестиция дастур-
лари Ўзбекистоннинг халқаро майдон-
даги мавқеи ни янада оширмоқда. Айни 
шу мақсадда уюшмамиз томонидан 
йилига икки бор ташкил этиладиган 
“UzCharmExpo” халқаро кўргазмаси хо-
рижий мамлакатлар билан муносабат-
ларнинг амалий ривожланишига кенг 
имконият яратмоқда. 

Янги марралар сари
Давлатимиз раҳбарининг юқорида 

зикр  этилган 2023 йил 11 октябрдаги қа-
рори билан 2023-2025 йилларда тери хо-
машёсини чуқур қайта ишлаш негизида 
экспортга йўналтирилган юқори қўшил-
ган қийматли тайёр маҳсулотлар ишлаб 
чиқариш бўйича инвестицион лойиҳа-
лари ишга туширилади. Шунингдек, 
чарм-пойабзал ва мўйначилик соҳасида 
инвестиция лойиҳалари учун ер майдон-
ларини ажратиш тизими соддалаштири-
либ, кичик саноат зоналари фаолияти 
такомиллаштирилмоқда.

Республикамизда ташкил этилган 16 та  
ихтисослашган чарм-пойабзал кичик 
саноат зонасида жойлаштириладиган 
инвестиция лойиҳалари учун электрон 
онлайн аукцион савдоларига чиқарила-
диган ер участкаларининг бошланғич 
нархи 25 йил муддатдан келиб чиқиб, 
ҳисоб-китоб қилинади. Ер участкалари 
электрон онлайн аукцион савдолари-
га аниқланган бошланғич нархининг 10 
фоизи миқдорида чиқарилади. Электрон 
онлайн аукцион савдолари ғолиблари то-
монидан ер участкалари учун маблағлар 
3 йил давомида тенг улушларда тўлаб 
берилади.

Чарм-пойабзал саноатини янада ри-
вожлантириш ва хорижий брендлар би-
лан ҳамкорлик ўрнатиш дастури доира-
сида 2024-2026 йилларда “Berkemann”, 
“Caprise”, “Baldinini”, “Li-Ning”, “Anta 
Sports”, “Peak Sport”, “Xtep” каби 30 дан 
ортиқ нуфузли хорижий брендлар жалб 
қилинади.

2023-2025 йилларда чарм-пойабзал 
ва мўйначилик соҳаларида юқори қў-
шилган қийматли, импорт ўрнини босув-
чи тайёр маҳсулотлар ишлаб чиқариш 
бўйича умумий қиймати 1 миллиард дол-
ларга тенг 769 та инвестиция лойиҳаси 
амалга оширилади.

Умуман, “Ўзбекистон — 2030” стра-
тегиясига мувофиқ, 2030 йилга қадар 
мамлакатимиз чарм ва чарм-пойаб-
зал соҳасида бундан-да катта амалий 
ишлар қилинади. Хусусан, саноатнинг 
драйвер соҳаларини ривожлантириш 
ва ҳудудларнинг саноат салоҳиятини 
тўлиқ ишга солиш мақсади доирасида 
чарм-пойабзал саноатига 30 дан ортиқ 
нуфузли хорижий брендларни жалб 
этиш ҳисобига қўшилган қиймат 5 баро-
бар оширилади. Келгуси 7 йилда соҳага 
қаратилган эътибор ва амалга ошири-
лаётган ислоҳотлар натижасида Ўзбе-
кистон чарм ва чарм-пойабзал тармоғи 
янги уфқларни забт этиши шубҳасиз.

“ўзбекистон – 2030” стратегияси

Таълим ва рақамлашТириш

Орамиздаги Одамлар          

Жаранглаган овоз бир зумда мактаб 
ҳовлисига сокинлик олиб кирди. Кириш 
қўнғироғи барчани сергак торттириб, 
ўқув хоналарига шошилтиради. Айрим 
ҳамкасблар қайси синфга бориши ке-
раклигини дарс жадвалидан қидириб 
турган пайтда Феруза муаллима аллақа-
чон машғулотни бошлаб, ўтган мавзуни 
сўраётган бўлади. Болалар ҳам ҳар гал-
гидек тайёр. Қўл кўтариб турган ҳар бир 
ўқувчидан топшириқни сўраб чиқишга ҳа-
ракат қилади. Кейин янги мавзуни бош-
лайди. Гўёки тажрибали актриса синга-
ри ролга кириб, мавзуни тушунтиришга 
киришиб кетади. Албатта, бу жараёнда 
ўқувчилар ҳам ўз-ўзидан аралашиб, ўзи-
га хос спектакль бошланади. 

Ҳар сафаргидек қоровул тоға дера-
за яқинига келиб, бу ҳолатни зимдан 

Президентимизнинг 2023 йил 8 май-
даги “Янги таҳрирдаги Ўзбекистон Рес-
публикаси Конституциясини амалга 
ошириш бўйича биринчи навбатдаги 
чора- тадбирлар тўғрисида”ги фармони-
да Бош қонунимизнинг 51-моддаси бў-
йича қилиниши керак бўлган вазифалар 
қаторида “Олий таълим тизимида ортиқ-
ча қоғозбозликка барҳам бериш, профес-
сор-ўқитувчиларнинг вақтини ички ҳуж-
жатларни тўлдиришга сарфлаш билан 
боғлиқ жараёнларга барҳам бериш чора-
ларини кўриш” қайд этилган. Олий таъ-
лим тизимида қоғозбозлик ҳамда ортиқ-
ча юкламани камайтириш масаласининг 
айнан Асосий қонунда мустаҳкамлаб 
қўйилгани бу борадаги саъй-ҳаракатлар-
нинг аҳамиятини янада оширади.

— Олий таълим тизимидаги қоғозбоз-
лик, ортиқча юкламаларни камайтириш-
нинг бугунги кундаги стандарт ечими 
рақамлаштиришда, — дейди Олий таъ-
лим, фан ва инновациялар вазирлиги 
бошқарма бошлиғи Иноятилло Неъма-
тов. — Ўзбекистон олий таълим бошқа-
руви тизимини рақамлаштириш мақса-
дида Рақамли университет лойиҳаси 
доирасида “Олий таълим жараёнларини 
бошқариш ахборот тизими” (HEMIS — 
Higher Education Management Information 
Systems) ишлаб чиқилди ва амалиётга 
жорий этилди. Мазкур ахборот тизими 
олий таълим муассасаларининг маъ-
мурий, академик, илмий ва молиявий 
фаолиятини автоматлаштириш, ўқув 
жараёнини ташкил этиш, мониторинги-
ни юритиш ва бошқариш, масофадан 
онлайн таълим хизмати кўрсатиш ҳамда 
вазирлик ахборот тизими билан ахборот 
алмашиш вазифасини бажаради. Бугун-
ги кунда олий таълим муассасалари-
дан олинадиган турли ҳисобот ва маъ-
лумотлар сонини кескин камайтириш, 
уларни тайёрлашнинг қоғоз шаклидан 
воз кечиш, бошқарув тизимини рақам-
лаштириш ишлари бажарилмоқда. Ушбу 
тизим маъмурий, ўқув, илмий ва молия-
вий жараёнларни бошқариш модулини 

ўз ичига олади. Уни босқичма-босқич 
олий таълим муассасаларида жорий 
этиш орқали ўқув жараёни модулида 
гуруҳ журнали, дарс жадвали, имтиҳон-
лар жадвали, талабанинг рейтинг даф-
тарчаси, ўзлаштириш қайдномалари, 
давомат ҳисоботи, диплом ва академик 
маълумотномалар рақамлаштирилди. 
Шунингдек, маъмурий жараён модулида 
олий таълим муассасаси структураси, 
талабалар контингенти ва уларнинг ҳа-
ракати, профессор-ўқитувчилар тарки-
би тўғрисидаги маълумотларни юритиш 
ҳамда ҳисоботларни тайёрлаш рақамли 
тизимга ўтди.

2021-2022 ўқув йилидан бошлаб бар-
ча давлат ОТМларида талабалар ўқув 
варақаси, гуруҳ журнали, рейтинг даф-
тарчаси, академик маълумотнома, дарс 
жадвали, давомат ва ўзлаштиришга оид 
маълумотлар, тўлов-контракт шартнома-
лари ҳамда айланма варақалари рақам-
лаштирилди. Ўн минг талаба ўқийдиган 
ОТМда қоғоз кўринишида юритиладиган 
ҳужжатлар бекор қилиниши ҳисобига бир 
ўқув йилида ўртача 90 миллион сўмгача 
маблағ тежалади. Ахборот тизими ОТМ-
нинг миллий рейтинги онлайн ҳисоботла-
рини шакллантириш орқали фаолиятини 
онлайн режимда таҳлил қилиб бориш 
имкониятини беради. 2021/2022 ўқув йи-
лидан бошлаб талабаларнинг QR кодли 
тўлов-шартномаларини шакллантириш 
имконияти яратилди. Бунинг натижасида 
талабалар ва ота-оналар жорий этилган 
имтиёзли таълим кредитини мамлака-
тимизнинг исталган ҳудудидаги белги-
ланган тижорат банкларидан олиш учун 
мурожаат қилиши мумкин. Шунингдек, 
ОТМда шартнома тўлови мониторин-
ги юритилади. Талабалар ўз профили 
орқали тўлов-шартномалар учун буюрт-
ма беради, онлайн кўринишда олади ва 
тўловлар мониторингини юритиб бора-
ди. Бундан ташқари, талабаларга тўлов 
шартномаларини қоғоз кўринишида 
ОТМдан бориб олиш билан боғлиқ маъ-
мурий тўсиқлар (навбатда туриш, транс-

порт харажатлари) учун сарфланадиган 
вақт ва харажат иқтисод қилинади.

Тизимнинг олий таълим муассасалари 
томонидан бакалавриат ва магистратура 
битирувчилари учун QR кодли диплом 
шакллантириш, тасдиқлаш ва тақдим 
қилиш модули ишлаб чиқилиб, фойдала-
ниш йўлга қўйилди. Малака оширишнинг 
анъанавий (малака ошириш марказла-
рида тўғридан-тўғри ўқиш) шакли билан 
бирга мустақил, муқобил ҳамда масофа-
вий малака ошириш шакл лари амалиёт-
га жорий этилди.

Олий таълим муассасалари раҳбар 
ва педагог кадрларини қайта тайёрлаш 
ва малакасини ошириш курслари учун 25 
таълим соҳаси бўйича малака  талаблари 
ҳамда 223 йўналиш бўйича ўқув режа 
ва дастурлар, 857 ўқув-услубий мажмуа 
ҳамда ўқув ресурслари ишлаб чиқилиб, 
Бош илмий-методик марказнинг электрон 
кутубхонаси ва масофавий курслар элек-
трон платформасига жойлаштирилди. 

Бош илмий-методик марказ ҳамда ҳу-
дудий ва тармоқ марказлар ягона ахбо-
рот тизимига уланган бўлиб, ўқув жараё-
ни тўлиқ рақамлаштирилди. Педагогик 
ҳамда инновацион компетентликни мут-
тасил ошириб бориш мақсадида онлайн 
очиқ курслар портали фаолияти йўлга 
қўйилди.

Таълим масаласи жаҳоннинг кўплаб 
мамлакатларида муҳим вазифалар қато-
ридан ўрин олган. Кўпчилик давлатлар-

да глобал рақобат шароитида янги та-
лабларга жавоб берувчи, мослашувчан 
таълим тизимини яратишга қаратилган 
янгиланишлар бўлмоқда. Кўп хорижий 
давлатларнинг олий таълим тизимида 
синов бирликларини қайд қилиш ва тўп-
лаш функцияларига эга бўлган ҳамда 
хорижда ўқишнинг академик тан оли-
нишини кафолатловчи European Credit 
Transfer System (ECTS) синов бирликла-
ри тизими қабул қилинган. Жаҳоннинг 
илғор ва ўзини оқлаган тажрибасидан 
келиб чиқиб, 2021/2022 ўқув йилидан 
мамлакатимиздаги барча давлат олий 
таълим муассасаларида ўқув жараёни 
Олий таълим муассасаларида ўқув жа-
раёнига кредит-модуль тизимини жорий 
этиш тартиби тўғрисидаги низом асоси-
да ташкил этиляпти.

Кредит-модуль таълим тизимига ўтиш 
Ўзбекистон Республикаси таълим тизи-
мининг босқичлари ва академик дара-
жасини аниқ баҳолаш имконини беради, 
уларни шаффоф, ташхисланадиган ва 
тан олинадиган ҳолатга келтиради. Бу 
эса жаҳон таълим муҳитига қўшилиш-
нинг асосий шартларидан бири. Ушбу 
тизимнинг жорий қилиниши тайёрлана-
ётган кадрларнинг юқори малакали ва 
жаҳон миқёсида рақобатбардош бўли-
шини таъминлайди. Бу ишлар орқали 
олий таълим тизими ходимлари билан 
бирга талабалар учун ҳам қулайлик яра-
тиш мақсади кўзланган.

— Мамлакатимиз олий таълим тизи-
мида бюрократик тўсиқларни бартараф 
этиш учун, асосан, Европанинг етакчи 
давлатлари, шунингдек, АҚШ, Жанубий 
Корея, Сингапур каби давлатлар тажриба-
сини ўзлаштириб, амалиётга жорий этиш 
ишлари давом этмоқда. Ўқитиш сифатини 
таъминлаш мақсадида таълим сифатини 
баҳолаш мезонлари халқаро аккредита-
ция талабларига мослаштирилмоқда, — 
дейди Иноятилло Неъматов. — Келгусида 
қилинадиган асосий вазифаларга тўхтал-
сак, мамлакатимиздаги камида 10 та ОТМ 
халқаро эътироф этилган ташкилотлар 
рейтингининг биринчи 1000 талигидаги 
олий таълим муассасалари рўйхатига 
киришига эришилади. Олийгоҳларнинг 
илмий салоҳияти 70 фоизга етказилади. 
Илмий тадқиқот ишларининг сифатини 
ошириш юзасидан илмий этикет норма-
ларини татбиқ қилиш мақсадида илмий 
ноширлик фаолиятида кўчирмачиликни 
аниқлаш тизими жорий этилади. Таълим 
ташкилотларини комплекс ва махсус дав-
лат аккредитациясидан ўтказиш тизими 
йўлга қўйилади. Шунингдек, раҳбар ва пе-
дагог кадрларга малака ошириш дастур-
ларини мустақил танлаш ва ўзлаштириш 
имконияти яратилади.

Келтирилган рақамлар ҳам, фактлар 
ҳам ижобий мазмун касб этади. Бироқ 
режалар, давом этаётган жараёнлар 
аниқми? Муаммолар-чи? Инобатга оли-
ниши керак бўлган таклифлар борми? 
Шу саволлар билан Ўзбекистон Миллий 
университети ўзбек филологияси фа-
культети декани ўринбосари Ботир Мал-
лабоевга юзландик.

— Эришилган натижалар самарадор-
лигини қайд этган ҳолда таълим сифати 
борасидаги саъй-ҳаракатларда айрим 
сусткашликлар кузатилаётганини ҳам 
тан олиш керак. Масалан, мурожаат ёки 
юклама кўпайганда серверларга ортиқча 
кучланиш таъсир қилмоқда. Шунингдек, 
вилоятларда интернет сифати яхши 
эмаслиги ҳам ҳал этилиши зарур бўл-
ган камчиликлардан. Бундай вазиятда 
ходимлар яна эски усуллардан фойда-
ланишга мажбур бўлиши табиий, — дей-
ди Б.Маллабоев. — Шу маънода, олий 
таълим тизимида қоғозбозликни кескин 
камайтириш орқали профессор-ўқитув-
чилар ва соҳа ходимларини ўз устида 
кўпроқ ишлаш, хорижий тажрибаларни 
ўрганишга жалб этиш, замонавий илм-
фан технологияларини кенг жорий қи-
лиш туфайли ўқитиш сифатини янада 
ошириш, замонавий, мустақил фикрлай-
диган малакали кадрлар тайёрлаш жа-
раёнини янги босқичга кўтариш мумкин. 
Мазкур масалалар ечимига доир кўп-

лаб ҳуқуқий-меъёрий ҳужжатлар қабул 
қилинган. Уларда белгиланган вазифа-
ларни тизимдаги барча ходимлар онгли 
равишда англаб, масъулият билан ён-
дашса, биргаликда юқори натижаларга 
эришамиз. Шу ўринда бу ҳужжатларнинг 
мазмун-моҳиятини, унда белгиланган 
вазифаларни бандма-банд бажариш 
учун эътибор бериш зарур жиҳатларни 
видеоқўлланма орқали тизимдаги барча 
ходимларга тушунтириш самара беради, 
деб ўйлайман.

Тизимдаги педагогларнинг аксарияти 
охирги йилларда ортиқча юклама камай-
гани, бироқ ҳал қилиниши керак бўлган 
масалалар борлигини айтди.

— Ҳар қандай тизимнинг бошқарув-
чиси бўлган инсон омили мавжуд экан, 
кўзда тутилмаган салбий жиҳатлар юза-
га чиқиши, камчиликларга йўл қўйилиши 
давом этади. Мазкур жараёнда ҳар бир 
ходимга ўз вазифасини тўғри тақсимлаб 
бериш жуда муҳим. Чунки баъзи муам-
моларнинг аввали нотўғри тақсимотдан 
келиб чиқади. Ҳужжатбозликнинг бугун-
ги хусусий таълимдаги аҳволига келсак, 
унинг кундан-кунга камайиб бораётгани 
кузатилмоқда. Сабаби, мамлакатимизда 
янги ташкил этилаётган давлат ҳамда 
хусусий таълим даргоҳлари сифатли 
ўқитишни ўзига асосий вазифа қилиб ол-
моқда. Натижада профессор-ўқитувчилар 
учун ҳам папкани ҳужжатлар билан қап-
пайтириб юриш эмас, талабаларга си-
фатли ва самарали таълим бериш, рақо-
батбардош кадрлар тайёрлаш асосий 
мақсадга айланяпти, — дейди Камолид-
дин Беҳзод номидаги Миллий рассомлик 
ва дизайн институти ўқитувчиси Бобур 
Нусратов. — Қоғозбозликни камайти-
ришда замонавий педтехнологиялардан 
фойдаланиш ҳам муҳим аҳамиятга эга. 
Бунинг учун эса олий таълим муассаса-
ларининг моддий-техник базасини тўлиқ 
мустаҳкамлаш лозим. Аудиториялар за-
монавий экран ва аудио-видео воситалар 
билан таъминланса, талабага ҳам қулай 
бўлади, ўқитувчи эса асосий эътиборини 
дарс ўтишга қаратади.

Илм инсоният келажагини белгила-
ётган ушбу даврда педагогларга қулай 
меҳнат шароити яратиб бериш таълим 
тизими олдидаги муҳим масала. Зеро, 
устозлар вақт деб аталмиш нодир неъ-
матни ҳамда ақл чўғини самарасиз ҳуж-
жатбозликлару бефойда ҳисоботларга 
эмас, ёшларнинг билим олишига сарф-
лашини бугунги даврнинг ўзи талаб қи-
лаётир.

Жонибек АЛИЖОНОВ,
“Янги Ўзбекистон” мухбири

ҲИСОБОТ УЧУН ЭМАС, 
СИФАТ УЧУН ХИЗМАТ ҚИЛАДИ

Олий таълим тизимида ¿о¢озбозликка 
¿арши кураш чоралари

 томоша қилади. Синфдаги ҳаракатлар-
дан ниманидир англаса-да, лекин улар-
нинг сўзларига тушунмайди. Фақатгина 
уч-тўрт сўзни ёдлаб олган. Таржимасини 
доим болалардан сўрамоқчи бўладию 
ийманиб жим қолади. Шу синфда ўқий-
диган набирасини нигоҳи билан излаш-
га тушади. Ана, топди. Юзида табассум 
пайдо бўлиб уни кузатади. У эса рақсга 
тушаётгандек, қўл ҳаракатлари билан 
қандайдир сўзларни такрорламоқда. 
Унга термулганча, ёд олган хорижий 
сўзлари маъносини набирасидан бугун 
сўраб олишни кўнглига тугади. 

Ташқи оламни унутиб, зўр қизиқиш 
билан болаларнинг энг яқин ўртоғи си-
фатида дарс ўтаётган устозни бу пайт-
да ҳеч ким безовта қилмайди. Мабодо 
кимнингдир зарур иши бўлса, албатта, 
танаффус бўлишини кутишга мажбур. 

Гоҳида машғулотни кузатиш истагида 
кирган ота-она ёки бирор ўқитувчи сўнг-
ги парталарда ўтирганига эътибор ҳам 
қаратмайди. Кундалик ишини бажариб 
бораверади. 

Танаффус бўлгач, болалар билан 
хайр лашиб, яна китобларини йиғишти-
риб чиқиб кетар экан, ўқитувчилар хо-
насига қадар беш-олти бола ортидан 
эргашиб, кейинги мавзуни қачон ўтишига 
қизиқиб, сўраб боради. 

Тушга қадар шу йўсинда дарс ўтган 
ўқитувчи эрталабки навбатда ўқийдиган-
лар ўқишни якунласа-да, шошилмайди. 
Куннинг иккинчи ярмида ўқийдиганларга 
ҳам дарси бор. Бир оз танаффус ва туш-
ликдан сўнг яна севимли ишига шўнғиб 
кетади. Кун ботиш арафасида охирги 
дарсини якунлаб уйига қайтаркан, қў-
лида бир талай нарса бўлади. Бу кун 
давомида ўқувчиларидан олинган тест 
синовлари, назорат иши, диктант ёзил-
ган дафтарлар. Кечга қадар ишлаган 
кўпчилик ҳамкасблари бир оз ҳолсизла-
ниб, ҳорғин қайтса, бу муаллима ҳар кун-
гидек хушнуд кайфиятда кетади. Асли-
да, муал лиманинг бир кунлик иши ҳали 
якунига етмади. Хонадонига боргач, уй 
юмушларини якунлаб, тунда шогирдла-
рининг дафтарларини битталаб текши-
риб, баҳолаб чиқиши керак.

Авваллари оғиздан-оғизга ўтиб, одам-
лар орасидаги миш-мишларни тарқатиш 
вазифасини бугун ижтимоий тармоқлар 
бажараётгани сир эмас. Кимдир хабар 
топган, шекилли, Феруза муаллиманинг 
йигирма миллион сўмга яқин маош оли-
ши ижтимоий тармоқларда тарқалиб 
қолди. Буни эшитганларнинг бирови ҳа-
вас, бирови ҳасад қилди. Билганлар: “Бу 
ўқитувчининг меҳнатини ҳар ким ҳам қи-
лавермайди, билими ҳам аъло. Ҳалоли 
бўлсин”, дея мақтаб қўйди. Билмаганлар: 

“Ёлғон хабар бўлса керак. Ўқитувчи ҳам 
20 миллион сўм ойлик олиши мумкинми? 
Қуруқ гап-да”, дея қўл силтади. 

Ростини айтсак, биз ҳам миш-миш-
ларга ишониб-ишонмай, бунга аниқлик 
киритиш истагида муаллима билан яқин-
роқ танишишга ҳаракат қилдик. 

Асли Китоб туманида ўқитувчилар 
оила сида тарбия топиб, вояга етган 
 Феруза Муҳаммадиева бугун Шаҳрисабз 
шаҳрида яшайди. Отаси Рўзимурод ака 
инглиз тили, онаси Норбиби опа рус тили 
фани ўқитувчиси бўлиб, умрини таъ-
лимга бахшида этган инсонлар. Феруза-
нинг айнан инглиз тилига бўлган қизиши 
асл сабаби ҳам отаси билан боғлиқ. Тил 
ўрганишида илк устози ҳам отаси. 

— Жажжи қизалоқлигимдаёқ инг лиз 
тилини ўрганишни бошлаганман, —   

дейди Феруза муаллима. — Эрталаб-
дан отамга шу тилда салом берардим. 
Кейин отам бошқа сўзларни ҳам так-
рорлаб, таржимасини айтиб берар, 
мен тезда ёдлаб олардим. У инглиз ти-
лида жуда равон гапиради. Ҳатто гоҳи-
да хорижликлар ҳам тан берарди. Шу 
боис, мен отамдек равон гапиришни 
жуда хоҳлардим ва шунга интилардим. 
Кейинчалик уйда иккаламиз фақат шу 
тилда мулоқот қиладиган бўлдик.  У 
пайтларда ўқитувчиларга ҳозиргидек 
эътибор йўқ эди. Ота-онамнинг олган 
маоши рўзғор тебратишга зўрға етар-
ди. Мактабни тугатгач, олийгоҳга инг-
лиз тили ўқитувчиси бўлиш учун ҳуж-
жат топширдим. Афсуски, контракт 
асосида ўқишга кирибман. Оилавий 
аҳволимни ўйлаб, ўқимасликка қарор 
қилдим. Иккинчи йили яна ҳужжат топ-
ширдим, бу сафар ҳам контракт бўл-
ди. Ўқисам, барибир грант асосида 
ўқийман, деб аҳд қилдим. Тўрт йил 
шу ҳолат такрорланди. Охири бешин-
чи йилда грант асосида талаба бўл-
дим. Бу мен учун энг қувончли кун эди.  

Университетни имтиёзли диплом би-
лан битирдим. 

Қўлига ўқитувчилик дипломини олган 
ёш кадр Китоб туманидаги ўзи таълим 
олган 5-умумтаълим мактабига ишга 
борди. Ташаббускорлиги, тиришқоқлиги 
билан тезда жамоа эътиборига тушди. 
Ҳали бир йил бўлмай, туманда ўтка-
зилаётган “Энг яхши фан ўқитувчиси” 
кўрик-танловига йўлланма берилди. 
 Феруза ғолибликни қўлга киритди. Бу эса 
унга иккинчи тоифани олишга имконият 
бўлди. Кейинчалик биринчи тоифа олиш-
га ҳаракат қилиб, барча босқичлардан 
аъло ўтди. Олий тоифа олишда ҳам ҳеч 
бир муаммога дуч келмади. Тажрибаси 
ошиб боравериб, миллий ва халқаро сер-
тификатларни қўлга киритди. Мактаб ва 
мактабгача таълим вазирлиги жамғарма-
сига ҳам муносиб кўрилди. Ҳозир барча 
устамалар ва маоши билан бирга жами 
18 миллион сўмга яқин ойлик олмоқда. 

— Бугун меҳнат қилган, изланган, ўз 
устида ишлаб, ҳаракат қилган ўқитувчи 
кам бўлмайди, — дейди Ф.Муҳаммадие-
ва. — Касбимни яхши кўраман. Шунинг 
учун машаққатли ишдан ортга чекинмай-
ман. Қанча кўп дарс ўтсам, шунча роҳат-
ланаман. Бугун қайсидир болага ҳеч йўқ 
биттагина сўз ўргата олдимми, шундан 
мамнун бўламан. Имкон даражасида 
ўқувчига яқин бўлишга интиламан. Улар-
ни эшитишга, фикрини эркин гапира оли-
шига шароит яратаман. Гоҳида кўп маош 
олаётганимни айтиб қолишади. Шунда 
ҳасад қилган киши бўлса, бир кун менинг 
ёнимда юриб кўрсин-чи, дея кулиб қўя-
ман. Меҳнат қилган роҳатини ҳам кўр-
моқда. Мен буни бошқалар эмас, ўзим 
мисолимда амалда кўрмоқдаман.  

Феруза муаллима айни пайтда Шаҳри-
сабз шаҳрида яшаса-да, ўз мактабига со-
диқ қолган ҳолда ҳамон шу ерда инглиз 
тили фанидан дарс бериб келмоқда. Тур-
муш ўртоғи ҳам мураббий. Спорт устаси. 
Икки қиз, бир ўғилни вояга етказишмоқда. 

Дарвоқе, муаллима Шаҳрисабзда ўт-
казилаётган халқаро тадбирларда кўн-
гилли сифатида таржимонлик қилади. 
Унинг инглиз тилида равон сўзлашаёт-
ганига гувоҳ бўлган баъзи хорижликлар 
ўзбек қизи эканига шубҳа билан қараб 
қўйиши ҳам бор гап.                   

Акбар РАҲМОНОВ,
“Янги Ўзбекистон” мухбири

ФЕРУЗА МУАЛЛИМА £АНЧА МАОШ ОЛАДИ?
БУнга ҚаШҚадаРёлик олий тоифали 

ЎҚитУВЧининг Ўзи ойдинлик киРитди
Китоб кўтариб 

юришдан 
чарчамайдиган 

муаллима бугун ҳам 
доимий одатини канда 
қилгани йўқ. Қўнғироқ 
чалинмасдан синфга кириб, 
китоб варақлаб, дафтарига 
нималарнидир ёзиш билан 
банд. негадир шу устознинг 
дарси бошланмасдан 
ўқувчилар ҳам танаффусдаги 
ўйинқароқликларини бир 
четга суриб, вазифаларни 
такрорлашга киришиб 
кетади. Муаллима бирор 
марта болалар дарсга 
кириши учун бақириб-
чақириб юрганини ҳеч ким 
кўрган эмас.

глобаллашув жараёни таълим тизимини ҳам мунтазам 
такомиллаштиришни тақозо этади. давр талабига кўра, бугунги 
кун ўқитувчиси фақат яхши ўқитиши керак. Бу эса педагогларни 
диққатни чалғитадиган мажбуриятлардан халос этишни назарда 
тутади. Бу мажбуриятлар орасида энг каттаси, шубҳасиз, 
қоғозбозлик ҳамда ортиқча юкламадир. Cўнгги йилларда бу 
иккисини камайтириш борасидаги саъй-ҳаракатлар изчил тус 
олди. Ҳатто янги таҳрирдаги конституциямизга ҳам киритилди.

1943 йили Қорақалпоғистоннинг Ке-
гейлисида туғилган Нажиматдин Ансат-
боев 1966 йилда Тошкент театр ва рас-
сомлик санъати институтининг мусиқали 
драма ва комедия театри актёри бўли-
мини тугатган. Миллий театрда стажи-
ровка ўтаган.

У режиссёрлик фаолияти давоми-
да қорақалпоқ драматургияси билан 
чекланиб қолмай, ўзбек, қозоқ ва бошқа 
халқлар ижодига ҳам мурожаат этади. 

Режиссёр меҳнат фаолиятини 1960 
йилда Қорақалпоқ давлат мусиқали 
драма ва комедия театрида актёрлик-
дан бошлаган. Уни театрга ёшликдаги 
орзулари етаклаб келган эди. У ўқувчи-
лик пайтларидаёқ ҳаваскорлик тўгара-
гига қатнаган, мактаб ва овул тадбир-
ларида доира жўрлигида қўшиқ айтиб, 
эътибор қозонган. “Нукус баҳори” фес-
тивалида профессионал ва ҳаваскор 
санъаткорлар қаторида мактаб тўга-
раги қатнашчилари орасида фахрли 
ўринни эгаллаб, қўл соати билан муко-
фотланганини оға яхши эслайди.

Ота-онаси Нажиматдиннинг “артист” 
эмас, овул учун яқинроқ, тушунарлироқ 
касб эгаси бўлишини хоҳлаган. Ёш йигит 
Нукусга келиб, ҳужжатларини педагогика 
институтига топширган бўлса ҳам қалби-
даги орзу бошқа фикрларга йўл бермай, 
уни фақат театр сари ундар эди. Инти-
лишини сезиб қолган Ўзбекистон халқ 
артисти, устоз санъаткор Йўлдош Маму-
тов Нажиматдинни театрга ишга олишни 
таклиф этади ва кичик ролларни бера 
бошлайди. У ташқи кўриниши, овози, 
меҳнатсеварлиги, овул одамларига хос 
покиза қалб эгаси Нажиматдинни “театр 
учун яралган” деб ишонарди. Шунинг 
учун унга беминнат ёрдам берган устоз 

Эчкининг нафақат сути 
шифобахш...

Она сутига яқин бўлган эчки сути, ундан 
тайёрланадиган қурут таркибидаги амино-
кислоталари билан ҳам фойдалидир. 
Олимларнинг хулосасига кўра, эчки жуни 
ўзига хос хусусияти билан фарқланади. 

Бундай маҳсулотдан тўқилган кийимлар 
инсон танасини совуқдан асрашдан ташқа-
ри бадандаги оғриқни қолдиришга ёрдам 
бериши ҳақида эшитганмисиз? 

“сизларда жун рўмол 
ўралмайди-ку!”

Эчки жунидан тўқилган маҳсулотла-
ри билан эл оғзига тушган фарғоналик 
уста ҳунарманд Мансур ака Ҳамидов 
кўплаб кўргазмаларда иштирок этган, 
маҳсулотлари қирққа яқин давлатга етиб 
борган. Тўқувчиликни мустақил равишда 
“Уй-рўзғор энциклопедияси” китобидан 
ўрганган. Биринчи марта ўғлига нимча 
тўқиган. У қадар ўхшамаса-да, нимча 
ўзи ва аёлига жуда ёқиб тушади. Ке-
йинроқ ўт ўчирувчи бўлиб ишлай бошла-
ган Мансур ака бошқирд оиласи билан 
танишиб қолади. Уларнинг қўшимча иш 
сифатида жун пайпоқ тўқишини билгач, 
ўғли учун битта пайпоқ буюртма қилади. 
Лекин пайпоқ ўғлининг оёғига бир гал 
кичик, бир сафар катта келади. Хижолат 
тортган уста пайпоқ тўқиб турган пайти 
“Қаранг, осон-ку, ўзингиз тўқисангиз бўл-
майдими”, дейди унга. Шу тариқа Мансур 
ака ўша кишидан тўқиш сирларини пухта 
ўрганиб олади.

 шогирдининг Тошкентда ўқиш ниятини 
ҳам қўллаб-қувватлаб, оқ йўл тилаган.

Тошкент театр ва рассомлик санъати 
институтида таҳсил олган даври Нажи-
матдин Ансатбоев учун профессионал 
касб пойдеворини қуриш йиллари бўл-
ди. Актёрлик маҳорати сирларини собиқ 
иттифоқ миқёсида эътиборли мутахас-
сислар М.Рубинштейн, С.Гутманович, 
саҳна нутқи соҳасининг буюк намоянда-
си Назира Алиевадан олади. Мустаҳкам 
билим унинг нафақат Қорақалпоғистон 
театрида, балки ўзбек театр санъатида 
энг салоҳиятли ижодкорлардан бирига 
айланишига хизмат қилди. Ёш актёр тез 
фурсатларда турли жанрларга мансуб 
асарларда қатор ажойиб ролларни маҳо-
рат билан ижро эта бошлади.

Нажиматдин оға ва ҳамкасблари фао-
лиятининг профессионал жиҳатлари 
театрнинг сермазмун репертуарида —   

Ҳозир Саудия Арабистонидек иссиқ 
мамлакат халқи ҳам қаҳрамонимиз оиласи 
тўқиётган жун рўмоллардан сотиб олаётга-
ни қувонарли. Содда, самимий ҳунарманд 
уларга “Бу сизларда ўралмайди-ку”, дея 
юзланганида, “Биз бу маҳсулотни Ўзбекис-
тондан тарихий лавҳа қилиб олиб кета-
миз”, деб жавоб беришади. Арабистонлик 
харидорларнинг мана бу гаплари эса ҳар 
қандай одамни руҳлантиради: “Бу рўмол-
ларни албатта ўраш шарт эмас, уларни 
пианино, журнал столларининг устига ёйиб 
қўяйликки, тўқиган одамнинг қўлигул эка-
ни шундоққина кўриниб турсин. Ким нима 
мақсадда ишлатишни ўзи билади, лекин 
биз машаққатли қўл меҳнатини юксак қадр-
лаймиз”. 

— Бу бизнинг ютуғимиз, — дейди 63 
ёшни қоралаб қўйган қаҳрамонимиз. — 
Мана шундай эътирофлардан куч олиб, 
эндиликда эчки жунидан бош, оёқ, уст-
ки кийимлардан ташқари, гилам, чойшаб 
тўқишни ҳам режалаштиряпмиз. 

қизил қалампирнинг 
қудрати

Эчки жуни, асосан, баҳорда қирқиб оли-
нади. Худди мева-сабзавот пайкал боши-
да, боғнинг ўзида кўтара нархда сотилга-
нидек, ҳунармандларга ҳам қирқим маҳали 
жунни арзон ва танлаб олиш имконияти 
кенг. Мансур аканинг айтишича, баҳорда 
200 минг сўмдан олинган жунлар ҳозир 350 
минг сўмгача ошиб кетган. 

— Нархлар мавсумга қараб  ўзгариб ту-
ради, — дейди у. — Лекин қандай бўлма-
син, биз ҳунаримиз ортидан ҳамиша жун 
сотиб олишга мажбурмиз. Аслида, жунни 
ип ҳолатига келтириб олгунча ҳам анча 
ҳаракат қилинади. Оилавий ишлаганимиз 
учунми, меҳнатдан чарчамаймиз. Иплари-
миз ишончли бўлиши, яъни ёмғир, қорда 
кийилганида ранги чиқиб кетмаслиги учун 
бўяш жараёнига жиддий ёндашамиз. Ҳин-
дистоннинг “Тожмаҳал” номли сифатли 
бўёғини Қўқон бозоридан олиб келамиз. 
Қозон шаҳрига — бошқирд устозимнинг 

уйига борганимда, жунни бўяётган пайти 
сувга ўзимизнинг қуритилган қизил қалам-
пирни уруғидан тозалаб, солиб қўйганини 
кўрдим. Нега қалампир соласиз, десам, 
“Сен нималар қўшасан рангга?” деб ўзимга 
савол берди. Аччиқтош, симоб, туз қўши-
шимизни айтдим. Шунда устозим “Ранглар-
га қўшиб 1-2 дона қизил қалампир солиб 
қўйсанг, ювганингда ҳам, қуёш нурида ҳам 
сира ўчмайди”, деди. Шундан сўнг бўёқлар-
ни қалампирсиз қайнатмайдиган бўлдик.

“миқдордан ютқазсак 
ҳам, сифат учун 

ишлаймиз”
— Одатда эчкининг жуни 1-2 кило сотил-

майди, битта эчки қанча жун берса, шун-
доқлигича ўраб қўйилган ҳолатда оламиз, 
— дейди суҳбатдошимиз. — Жун ўрами ора-
сидан ўнта толани тортиб кўрамиз, майин, 
сифатли жун шунинг ўзида билинади. Ҳатто 
тирик эчки жуни билан сўйилган теридан 
олинган жуннинг фарқи борлигини аниқла-
дик. Шунинг учун иложи борича энг чиройли, 
юмшоқ ва сифатли жун олиб ишлатишга ҳа-
ракат қиламиз. Яхши жун топиш билангина 
иш битмайди. Ҳайвон ҳиди келмаслиги учун 
уни махсус воситаларда ҳам ювиш керак. 

ХХ асрнинг 70-йилларидан намоён бўла 
бошлади. Унинг ҳар бир янги роли бу-
тун борлиғини қамраб оладиган ижодий 
имтиҳон даражасида бўлиб, актёрлик қо-
билияти, билими, изланишларини кўзлан-
ган мақсад сари йўналтирарди. Оға ҳар 
бир образ устида ишлаганда қийин йўл-
лардан борадиган, ўз олдига мураккаб 
ижодий вазифаларни қўйиб, уларни ҳал 
этишдан завқланадиган санъаткор бўлди. 

Қорақалпоқ театри саҳнасида М.Шам-
халовнинг “Қайнона” комедиясида Аёз, 
И.Махсумовнинг “Навоий Астрободда” 
спектаклида Алишер Навоий, У.Шекс-
пирнинг “Отелло”сида Кассио, С.Хў-
жаниёзовнинг “Маманбий”ида Маман, 
Ч.Айтматовнинг “Момо ер” спектакли-
да Майсалбек, И.Юсуповнинг “Умрбек 
лаққи”сида Хон, Т.Сейтжоновнинг “Абу 
Райҳон Беруний” драмасида Маъмун-
шоҳ, Ж.Аймурзаевнинг “Бердақ” спек-

таклида Бердақ каби роллари ўтган 
асрнинг 60-70-йилларида яратган об-
разлар гулдастасидир. У мусиқали дра-
ма ва драматик спектакллар, трагедия 
ва комедия жанрларида бирдек образ-
лар яратиб, кенг қиррали актёр эканини 
исботлаб келди. 

Нажиматдин Ансатбоевнинг режис-
сурасида ўзига хос мафкуравий ва 
маънавий хусусият, театр саҳнасида 

бутун дунёни акс эттирадиган макон, 
чегарабилмас кенглик бор. Қорақалпоқ 
театри саҳнасида Кенгесбой Раҳмонов, 
Тиловберген Жумамуратов, Тажетдин 
Сейтжонов, Қипчоқбой Матмуратов, 
Сайлаубой Жумағулов, Ўразбой Абду-
раҳмонов асарлари билан бирга ўзбек 
драматург ёзувчилари Абдулла Қаҳҳор, 
Ўлмас Умарбеков, Саид Аҳмад, Аб-
дулла  Орипов, қардош драматурглар  

Б.Жакеев, Мустай Карим, Б.Кулинчакова, 
М.Яҳёев, А.Абдулин, А.Цагарели каби-
ларнинг асарлари муносиб ўрин топди.

Нажиматдин оға саҳналаштирган 
“Суймаганга суйкалма”, “Тикланган туғ”, 
“Мени судланглар”, “Яраланган юрак-
лар”, “Ўғрини қароқчи урди”, “Еттинчи 
папам”, “Ўжарлар”, “Ой тутилган тунда”, 
“Алпомиш” каби спектакллар театр тари-
хида муҳим роль ўйнайди. 

1978 йил. Қорақалпоқ давлат ёш то-
мошабинлар театри илк мавсумини На-
жиматдин оға режиссёрлигида Кенесбой 
Раҳмоновнинг “Кечиккан баҳор” драмаси 
билан очади. Режиссёр сифатида ёшлар 
театрида ҳам томошабинларга манзур 
бўладиган “Яланғоч қирол”, “Ўкинч”, 
 “Ўйиндан оймоқ” сингари спектаклларни 
саҳналаштирди.

Нажиматдин Ансатбоев саҳна-
лаштирган спектаклларнинг аксария-
тини қорақалпоқ театри тараққиётида 
мустаҳкам пиллапоялар, босқичлар 
деб айтиш мумкин. Хусусан, 1976 йили 
Мустай Каримнинг “Ой тутилган тунда” 
спектакли бутун собиқ иттифоқ миқё-
сида ўтказилган театрлар танловида 
биринчи даражали диплом билан тақ-
дирланган. 1980 йили Ўзбекистон теа-
трлари танловида “Яраланган юрак лар” 
спектакли биринчи ўринни эгаллади. 

“Соҳибқирон” (Абдулла Орипов),  
“Адолатга хиёнат” (Бердақ), “Алпомиш” 
(Нажим Довқораев) спектаклларини, 
“Ажиниёз” (Нажиматдин Муҳаммад-
динов) операсини тарихий, миллий 
қадрият ларимизни кўрсатадиган саҳна 
асарлари дейиш мумкин. Режиссёр-
нинг тарихий ва замонавий мавзуларда 
саҳналаштирилган асарлари ҳам мута-
хассислар томонидан юксак баҳоланди. 

Нажиматдин оға Ансатбоев нафақат 
яхши режиссёр ва актёр, балки яхши 
раҳбар ҳам бўлди. 2002-2012 йиллар 
давомида Бердақ номидаги Қорақал-
поқ давлат мусиқа театрига бош бў-
либ, бу соҳада ҳам катта тажрибага 
эгалигини намоён этди. Ўта тиришқоқ, 
ишига масъ улиятли инсон сифатида, 
“Қорақалпоғис тон Республикасида 
хизмат кўрсатган артист”, “Ўзбекис-
тон халқ артисти” унвонлари, Бердақ 
номидаги давлат мукофоти, “Меҳнат 
шуҳрати” ва “Эл-юрт ҳурмати” орден-
лари билан тақдирланди. 80 ёшни 
қаршилаган Нажиматдин оға энди 
“Ўзбекистон Республикасида хизмат 
кўрсатган ёшлар мураббийси” фахрий 
унвонига муносиб тарзда бор тажриба 
ва маҳоратини ёш авлодга етказишга 
ҳаракат қиляпти. 

Минажатдин ҚУТЛИМУРАТОВ,
“Янги Ўзбекистон” мухбири

Қорақалпоғистонлик режиссёр нажиматдин ансатбоев 
шу йил “Ўзбекистон Республикасида хизмат кўрсатган 
ёшлар мураббийси” фахрий унвони билан тақдирланди. 
нажиматдин оға “театр”, “актёр” сўзларини доимо муқаддас 
тушунча сифатида ҳис этадиган санъаткор.

Бир кило жун ювилганидан кейин 650-700 
грамм атрофида бўлиб қолади. Жуннинг 
таг қисмларини пойабзал учун олиб қўямиз. 
Битта рўмол учун 150-200 грамм ип кетиши-
ни ҳисобга олганда, жунни тозалаб ювиш 
камида 2 та рўмолдан кечиш дегани. Шун-
дай бўлса-да, идишдаги сув тозармагунича 
жун сувдан олинмайди. Ювувчиларга ҳам 
осон эмас, қўлларига қўлқоп, бурнига ниқоб 
тақиб олади. Бадбўй ҳид қолмаслиги керак. 
Шундай харидорлар борки, маҳсулотни со-
тиб олаётганида ҳидлаб кўради. 

Ҳозирча 3 хил тўқиш йўналишида иш 
олиб боряпмиз. Пайпоқлар, асосан, спица-
да тўқилса, шарф, рўмол, умуман, кўплаб 
бош кийимлар тўр игнада тўқилади. Учин-
чи йўналиш — макраме усули. Сувенир, 
совғабоп сумкача, ҳамёнчалар шу усулда 
фақат қўл билан боғлаш орқали тўқила-
ди. Бунинг ҳам ишқибози, харидори кўп. 
Бу усулда эчки жунидан фойдаланмай-
миз, макрамеда ўта пишиқ, синтетик иплар 
ишлатилади. Насиб қилса, замон талабига 
қараб, яна янги маҳсулотлар тайёрлаш ни-
ятидамиз.

 
“Халқдан олиб, 

халққа берамиз”
Ҳунарманд сўзида давом этади:
— Қўшни давлатларда ҳам мижозла-

римиз кўп. Бунинг учун фурсатдан фой-
даланиб, фаолиятимизни муносиб ёри-
таётган, бизни элга танитаётган сиз каби 
журналистларга чуқур миннатдорлик 
билдираман. Ойнаи жаҳонда кўргазма-
лардаги иштирокимизни кўрган қишлоқ-
дошларимиз биз билан фахрланар экан. 
Қишлоққа қайт ганимизда, хурсанд бўлиб, 
“Сизни телевизорда кўрдик”, дейишади. 
Бу ҳам бир бахт, аслида. 100 дан ортиқ 
шогирдим бор.  Худди атлас-адрас тўқиш 
Марғилон аҳлининг ўз брендига айланга-
нидек, бизнинг ҳунаримиз ҳам давомли 
бўлиши керак. Шу ўринда айтишни истар-
димки, атласу адрасимиздаги ўзбекона, 
миллий жилоларни маҳсулотларимизда 
акс эттирамиз. Шунинг учун ҳам дунёнинг 
турли нуқталаридан келаётган сайёҳлар 
кўзига улар ярқ этиб кўринади. Айниқса, 
кўргазмаларда дўконимиз гавжум бўлиб, 
савдомиз бароридан келади. 

Очиғини айтиш керак, 40 йилдан буён 
шу соҳанинг ичидаман, лекин ҳеч қачон 
ҳозиргидай имкониятлар бўлмаган. Бугун 
ҳунармандларга барча йўллар очиқ. Мун-
тазам равишда кўргазмалар ўтказилади. 
Барчасида эмин-эркин иштирок этамиз. 
Биз доим халқ ичидамиз. Чунки халқнинг 
ўзи янги ғоялар, янги марраларга илҳом 
бериб туради. Кўрмаганимизни, билма-
ганларимизни ўрганамиз. Бир сўз билан 
айтганда, халқнинг ўзидан олиб, ўзига бе-
рамиз. Энг муҳими, қўл меҳнатимиз халқи-
мизга ва хориждан келаётган меҳмонларга 
манзур бўляпти. 

Ҳа, биз ҳам юзидан нур ёғилган, иста-
раси иссиқ Мансур Ҳамидовни ҳунарманд-
чилик кўргазмаларининг бирида кашф 
этганимиз рост. Шундай экан, уларнинг 
меҳнатини рўёбга чиқараётган кўргазма-
лар кўпаяверсин, ҳунармандларимиз донғи 
дунёни тутсин.

Муножат МЎМИНОВА,
“Янги Ўзбекистон” мухбири

Ҳунардан ризқ унар

ҲОЗИРГИДЕК ИМКОНИЯТЛАР АВВАЛ БЎЛМАГАН
Совуқ кунлар келди. Мутахассислар совуқда бошяланг 
юрилса, соч илдизидаги қон томирлари кескин торайиши, 
қон айланиши ҳам сезиларли даражада пасайиши ҳақида 
огоҳлантиради. Соч тўкилиши, қазғоқ каби ортиқча 
ташвишларни орттириб олмаслик учун ҳарорат +5 даражадан 
бошлаб, албатта, бош кийим кийиб юриш тавсия этилади. 
Болаларга эса +10 даражада ҳам бош кийим кийдириш 
мақсадга мувофиқ экан. Энг юпқа саналган шапка ёки рўмол 
ҳам бошимизни ҳар ҳолда совуқдан ҳимоя қилишга ярашини 
назарда тутсак, жундан тўқилган бош кийимларнинг бу 
борадаги хизматига изоҳ ҳам қолмайди. 

  £ОРА£АЛПО£ ТЕАТРИНИНГ
СЕВИМЛИ О¢АСИ

1978 йил. ҚораҚалпоҚ давлат ёш томошабинлар 
театри илк мавсумини нажиматдин оға 
режиссёрлигида кенесбой раҳмоновнинг 
“кечиккан баҳор” драмаси билан очади. режиссёр 
сифатида ёшлар театрида ҳам томошабинларга 
манзур бўладиган “Яланғоч Қирол”, “ўкинч”, 
“ўйиндан оймоҚ” сингари спектаклларни 
саҳналаштирди.


